
ᐅᐱᒍᓱᑦᑎᐊᖅᐳᒍᑦ ᓴᖅᑭᑦᑎᔭᕆᐊᒃᓴᖅ ᐅᑯᓂᖓ 2024-2029 ᐸᕐᓇᐅᑎᒋᓂᐊᖅᑕᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ. ᑖᒃᑯᐊ ᐋᖅᑭᒡᓯᔨᐅᔪᑦ ᐆᒪᔪᓕᕆᓂᕐᒧᑦ ᓄᓇᕗᑦ ᐃᓗᐊᓂ ᑐᕌᒐᒃᓴᕆᔭᐅᓂᐊᖅᑐᓂᒃ ᐆᒪᔪᓂᒃ 
ᐱᐅᖅᓱᐊᕐᓗᑕ ᐊᑐᕐᓗᒋᑦ ᒪᓕᒐᕆᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓴᓇᔪᓐᓇᖁᓪᓗᒋᑦ ᐱᓕᕆᖃᑎᒌᑦᑎᐊᖅᑐᓂᒃ 
ᓴᖅᑭᔮᖃᑎᒌᒡᓗᑎᒃ ᐊᑐᖅᑕᐅᓗᑎᒃ ᐃᓄᐃᑦ ᐱᓂᐊᕐᓂᖏᓐᓄᑦ ᐊᒻᒪ ᐊᕙᑎᒋᔭᑦᑎᓐᓄᑦ ᓯᓚᒥᐅᑕᕆᔭᑦᑎᓐᓄᑦ.

ᐅᓪᓗᒥᐅᔪᖅ ᐊᒃᓱᐊᓗᒃ ᐱᕕᒃᓴᑦᑎᐊᕙᐅᕗᖅ ᓄᓇᕗᒧᑦ. ᐱᓕᕆᕙᓪᓕᐊᓕᖅᑎᓪᓗᑎᒍ ᐸᕐᓇᐅᑎᐅᔪᑦ, ᓄᓇᕗᑦ 
ᒐᕙᒪᖓᑦ ᓯᕗᒧᐊᒃᐸᓪᓕᐊᓕᖅᑐᖅ ᐊᑐᓕᖅᑎᑦᑎᓂᕐᒥᒃ ᓄᓇᕗᒥ ᓄᓇᖁᑎᖏᑦ ᐊᒻᒪ ᓄᓇᒥᐅᑕᖁᑎᖏᓐᓂᒃ 
ᓇᖕᒥᓂᖅᓱᕐᓂᕐᒧᑦ ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᐅᔪᓂᒃ (ᐱᓕᕆᐊᒃᓴᓂᒃ ᑎᒍᓯᒥᓂᖅ) 2027-ᒥ. ᒐᕙᒪᒃᑯᑦ 
ᖃᓄᐃᓕᖓᓂᖓᑦ ᐊᓯᔾᔨᖅᐸᓪᓕᐊᕗᖅ, ᐊᒃᓱᐊᓗᒃ ᐊᖏᔪᒥᒃ ᓯᕗᒧᐊᖕᓂᖃᖅᑐᑦ ᐃᖏᕐᕋᕙᓪᓕᐊᑎᓪᓗᒋᑦ 
ᓇᖕᒥᓂᖅ ᐊᐅᓚᑦᑎᓂᕐᒧᑦ ᓇᖕᒥᓂᕐᓗ ᐃᓱᒪᓕᐅᖃᑦᑕᓂᕐᒧᑦ ᓄᓇᕗᒥ. ᓄᓇᕐᔪᐊᖅ ᓱᒃᑲᔪᐊᓗᖕᒥᒃ ᐃᓅᓯᖏᑦ 
ᐊᓯᔾᔨᖅᐸᓪᓕᐊᑎᓪᓗᒋᑦ, ᐊᒻᒪ ᑲᑉᐳᔾᔭᖅᑐᑦ ᐅᐊᔭᒨᖅᑐᑦ ᐊᓯᔾᔨᖅᐸᓪᓕᐊᑎᓪᓗᒋᑦ, ᐊᒻᒪ ᐊᕙᑎᒥᐅᑕᕆᔭᕗᑦ, ᐅᑯᐊ 
ᐸᕐᓇᐅᑎᐅᔪᑦ ᓇᓗᓇᐃᖅᓯᔾᔪᑕᐅᕗᑦ ᐊᖏᖅᓯᒪᓂᕆᔭᑦᑎᓐᓂᒃ ᐱᓕᕆᐊᒃᓴᑦᑎᓐᓄᑦ ᑎᓕᔭᐅᓯᒪᔾᔪᑎᒋᔭᑦᑎᓐᓄᑦ.

ᐅᑯᐊ ᓴᓇᔭᐅᓕᖅᑎᓪᓗᒋᑦ ᐸᕐᓇᐅᑎᐅᔪᑦ, ᐃᖅᑲᖅᓴᐅᑎᒋᓚᐅᖅᑕᕗᑦ ᑭᓲᖕᒪᖔᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐱᓕᕆᓗᒋᑦ ᐱᔭᕇᕈᒪᔭᖏᑦ ᐊᒻᒪ ᓴᓇᔾᔪᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᑐᓐᖓᕕᒋᔭᐅᖕᒪᑕ ᐱᐅᓯᕆᔭᖏᓐᓄᑦ ᐊᒻᒪ ᐃᓱᒪᓕᐅᕈᑎᖏᓐᓄᑦ ᑲᑎᒪᔨᐅᔪᑦ. ᐃᖏᕐᕋᓂᖓ 
ᐱᓕᕆᔭᐅᓂᖓᑕ ᐱᖃᓯᐅᔾᔨᓚᐅᖅᑐᖅ ᐅᖃᖃᑎᖃᕐᓂᕐᒥᒃ ᐊᐅᓚᑦᑎᔨᐅᖃᑎᒋᔭᑦᑎᓐᓂᒃ, ᑖᒃᑯᐊ ᐱᒻᒪᕆᐅᓪᓗᑎᒃ 
ᐱᓕᕆᖃᑕᐅᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ ᐱᓕᕆᖃᑕᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. ᐅᑯᐊ 
ᐸᕐᓇᐅᑎᔪᑦ ᐊᖅᑯᑎᐅᓂᐊᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᖅᑕᐅᓗᑎᒃ ᑐᑭᒧᐊᒍᑕᐅᓂᐊᖅᑐᑦ 
ᐊᕐᕌᒍᓄᑦ ᑕᓪᓕᒪᓄᑦ. ᐸᕐᓇᐅᑎᐅᔪᑦ ᓴᓇᔭᐅᓕᖅᑎᓪᓗᒋᑦ ᐊᑐᖅᑕᐅᓚᐅᖅᑐᑦ ᑐᓐᖓᕕᒋᔭᐅᓪᓗᓂᓗ ᓴᓇᖃᑎᒌᖕᓂᖅ, 
ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕐᓂᖅ, ᓴᖅᑭᔮᑦᑎᐊᕐᓂᖅ ᐊᒻᒪ ᐊᖏᖅᓯᒪᑦᑎᐊᕐᓂᖅ ᐱᓕᕆᐊᖃᕈᒪᓂᕐᒧᑦ.

ᒪᒃᐱᒐᕐᓂ ᐊᒡᒋᖅᑐᓂ, ᐃᓇᑦᑎᕗᒍᑦ ᐅᖃᓕᒫᖁᔨᓪᓗᑕ ᖃᐅᔨᔭᐅᕚᓪᓕᕐᓂᐊᕐᒪᑕ ᐸᕐᓇᐅᑎᒋᔭᑦᑎᓐᓂᒃ 
ᐱᓕᕆᔾᔪᑕᐅᓂᐊᖅᑐᓂᒃ ᐊᒃᓱᕈᕐᓇᖅᑐᓂᒃ ᓵᓐᖓᔭᑦᑎᓐᓄᑦ ᐊᒻᒪ ᐱᕕᒃᓴᓄᑦ ᖃᐃᕙᓪᓕᐊᔪᓄᑦ ᐊᒡᒋᖅᑐᓄᑦ. 
ᐃᓕᓴᖅᓯᕗᒍᑦ ᐊᓯᔾᔨᑐᐃᓐᓇᕆᐊᖃᕐᓂᖏᓐᓂᒃ, ᐊᒻᒪ ᐸᕐᓇᒃᓯᒪᑦᑎᐊᖅᐳᒍᑦ ᐊᓯᔾᔨᖅᑕᐅᔭᕆᐊᖃᖅᐸᑕ ᐸᕐᓇᐅᑎᕗᑦ 
ᐊᓯᔾᔨᖅᑕᐅᖁᓪᓗᒋᑦ.

ᐅᑯᐊ ᐅᐸᓗᖓᐃᔭᐅᑎᐅᓪᓗᑎᒃ ᐸᕐᓇᐅᑎᐅᔪᑦ ᐊᖏᕈᑕᐅᕗᑦ ᐃᖅᑲᓇᐃᔭᖃᑎᖃᕐᓂᐊᓂᕐᒧᑦ 
ᐊᐅᓚᑦᑎᔨᐅᖃᑎᒋᔭᑦᑎᓐᓂᒃ ᐊᒻᒪ ᓄᓇᕗᒥᐅᑕᐅᔪᓂᒃ ᑐᕌᒐᒃᓴᖃᕐᓗᑕ ᓱᕐᕌᖁᓇᒋᑦ ᐊᒻᒪ ᓴᐳᒻᒥᔭᐅᓯᒪᖁᓪᓗᒋᑦ 
ᐆᒪᔪᖁᑎᕗᑦ ᐊᖑᓇᓱᒃᑕᐅᔪᓐᓇᕐᓂᐊᕐᒪᑕ ᑭᖑᕚᕆᔭᑦᑎᓐᓄᑦ.

ᑎᑎᕋᖅᑐᖅ,

ᑖᓂᐅᓪ ᓯᐅᓴᒃ					     ᔭᐃᓴᓐ ᐊᕿᐊᕈᖅ 
ᐃᒃᓯᕙᐅᑕᖅ					     ᐊᐅᓚᑦᓯᓄᑦ ᑐᑭᒧᐊᒃᑎᑦᓯᔨ

ᑎᑎᖅᑲᑦ
ᓇᓗᓇᐃᖅᓯᔪᑦ

	• ᐃᖅᑲᓇᐃᔭᖃᑎᒌᖕᓂᖅ

	• ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕐᓂᖅ

	• ᐊᑐᐃᓐᓇᕐᓂᖅ ᒪᑐᐃᓐᖔᑦᑎᐊᕐᓂᕐᒥᒃ ᐊᒻᒪ 
ᓴᖅᑭᔮᖅᑎᑦᓯᑦᑎᐊᕐᓂᕐᒥᒃ

	• ᐊᖏᖅᓯᒪᑦᑎᐊᓗᑎᒃ ᐱᓕᕆᐊᕆᔭᖓᓄᑦ

ᐃᑲᔪᖃᑎᒌᖕᓂᒃᑯᑦ ᐆᒪᔪᓕᕆᔾᔪᓯᖃᕐᓗᑎᒃ ᐃᓄᐃᑦ 
ᓯᕗᓕᖅᑎᐅᓗᑎᒃ

ᐆᒪᔪᓕᕆᔾᔪᑎᓂᒃ ᐊᐅᓚᑦᑎᓗᑎᒃ, 
ᑐᑭᒧᐊᒍᑎᖃᕐᓗᑎᒃ ᐱᐅᖅᓱᐊᓂᕐᒧᑦ ᑐᓐᖓᕕᐅᔪᓂᒃ, 
ᐃᖅᑲᒋᔭᐅᓗᑎᒃ ᐃᓄᐃᑦ ᐊᖑᓇᓱᒍᓱᖏᑦ, 
ᐊᖑᓇᓱᒍᓐᓇᐃᓐᓇᖁᓪᓗᒋᑦ ᐅᓪᓗᒥᐅᔪᖅ ᐃᓄᐃᑦ 
ᐊᒻᒪ ᓯᕗᓂᒃᓴᑦᑎᓐᓂ ᑭᖑᕚᒃᓴᕆᓂᐊᖅᑕᕗᑦ.

ᐅᑯᐊ ᒪᒃᐱᒐᐅᔪᑦ ᑕᑯᒃᓴᐅᑎᑦᓯᕗᑦ ᐸᕐᓇᐅᑎᑦᑎᓐᓂᒃ. 
ᐃᓕᑉᐹᓪᓕᕈᓐᓇᕐᓂᐊᖅᑕᑎᑦ ᑭᓱᒨᕐᒪᖔᑕ ᒪᒃᐱᒃᑲᓂ 
ᖃᐃᔪᓂ.

ᑐᑭᒧᐊᒍᑎᑦ ᑐᓐᖓᕕᖏᑦ 
ᒪᓕᒐᐃᑦ

ᑕᐅᑐᓐᖑᐊᖅᑕᑦ

ᑐᕌᒐᒃᓴᖅ

ᓇᐃᓈᖅᓯᒪᔪᑦ
ᐃᖅᑲᒋᔭᐅᑦᑎᐊᕐᓗᓂ 
ᐃᖅᑲᓇᐃᔭᕐᕕᐅᔪᖅ

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᐊᒻᒪ ᐊᑕᐃᓐᓇᖅᑎᑦᓯᓂᖅ

ᓇᓗᓇᐃᖅᑕᐅᑦᑎᐊᒃᑕᑲᓐᓂᕐᓗᓂ ᑎᑎᕋᖅᓯᒪᓂᖓᓂ 
5 ᐱᓕᕆᐊᒃᓴᕆᔭᐅᔪᑦ ᑲᒪᒋᔭᒃᓴᑦ

ᐊᑐᓕᖅᑎᑕᐅᓂᖓ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᑦ

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᒪᔨᑕᐅᔪᑦ ᐊᒻᒪ ᖃᐅᔨᒪᓂᕆᔭᖏᓐᓂᒃ

ᑕᑎᒋᔭᐅᑦᑎᐊᕐᓗᑎᒃ ᐅᒃᐱᕆᔭᐅᓗᑎᒃ 
ᐃᓄᐃᑦ ᓄᓇᓕᖁᑎᖏᓐᓂᒃ

ᐱᐅᔪᑦ ᒪᓕᒐᐅᔪᑦ 
ᐱᖅᑯᓯᐅᕙᒃᑐᑦ

ᓄᖃᖅᓯᐅᔪᑦ ᐃᓄᐃᑦ 
ᓯᕗᓕᖅᑎᐅᔪᑦ

ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑏᑦ ᓄᓇᕗᒥ
ᓄᓇᕗᑦ 1/5th ᓗᐊᖓ ᑲᓇᑕᑉ ᐊᖏᓂᖓ ᐃᓘᓐᓇᖓ ᑕᑯᓐᓇᕐᓗᒍ - ᐅᖓᑖᓂ 2 ᒥᓕᐊᓐ km² 
ᐊᖏᓂᓕᒃ. ᐊᖏᔪᒻᒪᕆᐅᕗᖅ ᓄᓇᖁᑎᖓᑦ, ᐱᖓᓲᓕᖅᑲᖓᓪᓗᑎᒃ ᐊᒡᒍᖅᑐᖅᓯᒪᐅᕐᓂᖏᑦ: 
ᐅᑭᐅᖅᑕᖅᑐᑉ ᕿᑭᖅᑕᖏᑦ, ᓄᓇ ᐃᓗᐃᓕᖅ, ᐊᒻᒪ ᐅᑭᐅᖅᑕᖅᑐᑉ ᓯᒡᔭᖅᐸᓯᖓ. ᐅᑭᐅᖅᑕᖅᑐᑉ 
ᕿᑭᖅᑕᖏᑦ, ᑖᒃᑯᐊ ᐅᖓᑖᓃᑦᑐᑦ 36,000 ᕿᑭᖅᑕᐃᑦ, ᐅᓄᕐᓂᖅᓴᐅᓪᓗᑎᒃ ᐅᐊᖕᓇᖓᓂ 
ᓄᓇᕗᑦ, ᐅᓄᖅᑐᖅᒪᕆᐅᓪᓗᑎᒃ ᓯᒡᔭᖁᑎᖏᑦ.

ᔮᓐᓄᐊᕆ 2024-ᖑᑎᓪᓗᒍ ᓄᓇᕗᒥ ᓄᓇᓕᕆᓂᕐᒧᑦ ᐊᒻᒪ ᓄᓇᒥᐅᑕᓕᕆᓂᕐᒧᑦ 
ᐱᓕᕆᔾᔪᑎᒃᓴᓂᒃ ᓇᖕᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎᐅᔪᖅ ᐊᑎᓕᐅᖅᑕᐅᓚᐅᖅᑐᖅ, 
ᑭᒡᒐᖅᑐᐃᓪᓗᓂ ᐱᓕᕆᔭᐅᔭᕆᐅᖅᑐᒥᒃ ᐊᓪᓗᕈᑎᒥᒃ ᑐᕌᖓᓪᓗᓂ ᓄᓇᕗᑦ ᓇᖕᒥᓂᖅ 
ᐊᐅᓚᒍᓐᓇᕐᓂᖓᓄᑦ. ᑖᓐᓇ ᓄᒃᑎᕆᓂᕐᒧᑦ ᐊᖏᕈᑎᐅᔪᖅ ᓄᖅᑎᕆᕗᖅ ᐱᓕᕆᐊᒃᓴᓂᒃ 
ᑲᒪᒋᔭᕆᐊᖃᖅᑐᓂᒃ ᐊᒃᑐᐊᓂᖃᖅᑐᓂᒃ ᒐᕙᒪᒃᑯᑦ ᓄᓇᖁᑎᖏᓐᓂᒃ, ᓄᓇᒥᐅᑕᓂᒃ, ᐊᒻᒪ 
ᐃᒪᕐᓄᑦ ᐱᔪᓐᓇᐅᑎᖏᓐᓂᒃ ᒐᕙᒪᑐᖃᒃᑯᓐᓂᑦ ᑎᒍᔭᐅᓗᑎᒃ ᐱᓕᕆᔪᓐᓇᕐᓂᕆᔭᐅᔪᑦ ᐊᑖᒍᑦ 
ᑲᓇᑕᑉ ᒐᕙᒪᒃᑯᖏᓐᓂᑦ ᑐᓂᔭᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐅᐱᒍᓱᒃᐳᑦ ᐃᖅᑲᓇᐃᔭᖅᑕᐅᓚᐅᖅᑐᓂᒃ ᑲᓇᑕᑉ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ 
ᒐᕙᒪᒃᑐᖏᓐᓄᑦ ᑎᑭᐅᑎᑎᓪᓗᒋᑦ ᑖᑦᓱᒧᖓ ᑎᑭᐅᑎᔭᐅᒐᓱᐊᖅᓯᒪᔪᒧᑦ ᐊᒻᒪ ᖁᕕᐊᓱᒍᑎᖃᖅᐳᑦ 
ᓄᓇᕗᑦ ᓯᕗᓂᒃᓴᖓᓄᑦ.

ᐱᓕᕆᐊᒃᓴᓂᒃ ᑎᒍᓯᓂᕐᒧᑦ ᓄᒃᑎᕆᓂᖅ ᐱᕙᓪᓕᐊᑎᓪᓗᒍ, ᐱᓕᕆᕕᓪᓗᐊᑕᐅᔪᑦ 
ᓄᓇᑖᕈᑎᑎᒍᑦ ᑎᒥᓐᖑᖅᑎᑕᐅᓯᒪᔪᑦ ᑭᓇᒃᑯᑐᐃᓐᓇᕐᓄᑦ ᒐᕙᒪᐅᔪᑦ ᓲᕐᓗ ᓄᓇᕗᒥ ᐸᕐᓇᐃᔨᑦ 
ᑲᑎᒪᔨᖏᑦ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᒥ ᐃᒥᓕᕆᓂᕐᒧᑦ ᑲᑎᒪᔨᑦ 
ᐱᓕᕆᔭᐅᓂᐊᖅᑐᑦ ᐊᓯᔾᔨᖅᑕᐅᓗᑎᒃ ᐋᖅᑭᒡᓱᖅᓯᒪᓂᕆᔭᖓᑦ ᐊᒻᒪ ᐊᐅᓚᓂᕆᕙᒃᑕᓴᖏᑦ. 
ᐊᓯᔾᔨᖅᑕᐅᓗᑎᒡᓗ ᑎᒃᑯᐊᖅᓯᓂᕆᕙᒃᑕᖓᓐᓂᒃ ᐊᒻᒪ ᑲᑎᒪᔨᖁᑎᒋᔭᖏᓐᓂᑦ ᑎᒥᖁᑎᖏᑕ 
ᑖᒃᑯᐊ ᐱᖃᓯᐅᔾᔨᓯᒪᓕᕐᓂᐊᖅᑐᑦ ᐊᓯᔾᔨᖅᐸᓪᓕᐊᔪᓄᑦ ᐃᓗᓕᕆᔭᖏᓐᓄᑦ ᒪᓕᒐᐅᔪᑦ 
ᑭᓯᐊᓂᓕ ᓱᓕ ᓇᓗᓇᐃᖅᓯᓯᒪᖏᑦᑐᑦ ᖃᓄᐃᑦᑐᓂᒃ ᐊᓯᔾᔨᖅᓯᔭᕆᐊᖃᕐᓂᐊᕐᒪᖔᑕ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐋᖅᑭᒡᓯᒪᓂᖓᓄᑦ ᐅᕝᕙᓘᓐᓃᑦ ᐊᐅᓚᑦᑎᔾᔪᑎᑦ ᒪᓕᒐᖏᑦ 
ᓴᓇᔭᐅᔭᕆᐊᖃᕐᓂᐊᕐᒪᖔᑕ.

ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᓄᒃᑎᕆᓂᖅ ᐊᐅᓪᓗᔾᔨᓂᖅᓴᐅᕗᑦ ᓄᓇᒥ, ᐃᒪᕐᒥ, ᐊᒻᒪ 
ᓄᓇᒥᐅᑕᐅᔪᑦ ᑭᓱᑐᐃᓐᓇᐃᑦ, ᓄᓇᒥ ᐊᒻᒪ ᐃᒪᕐᒥ ᓇᔪᒐᖃᖅᑐᑦ ᐃᓚᒋᔭᐅᕗᑦ ᐆᒪᔪᓄᑦ. ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᒪᑦᑎᐊᖅᐳᑦ ᓱᓕ ᐱᓕᕆᐊᒃᓴᓄᑦ ᑎᓕᔭᐅᓯᒪᔾᔪᑎᒋᔭᖏᓐᓄᑦ 
ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᓕᕆᔾᔪᑎᓂᒃ ᐊᐅᓚᑦᑎᔾᔪᑎᖃᕐᓗᑎᒃ ᐱᓕᕆᖃᑎᖃᕐᓗᑎᒃ 
ᑖᒃᑯᓂᖓ ᓄᓇᑖᕈᑎᑎᒍᑦ ᑎᒥᓐᖑᖅᑎᑕᐅᓯᒪᔪᓂᒃ ᑲᑎᒪᔨᓂᒃ ᒪᓕᒡᓗᒋᑦ ᒪᓕᒐᖁᑎᒋᔭᖏᑦ 
ᐊᓯᔾᔨᖅᐸᓪᓕᐊᓂᕆᔭᖏᑦ.

ᐆᒪᔪᑦ ᓄᒃᑕᕐᒪᑕ ᐅᑭᐅᖅᑕᖅᑐᑉ ᓄᓇᖁᑎᖏᑎᒍᑦ ᐃᓱᒪᒋᓇᒋᑦ ᑭᒡᓕᓕᐊᕆᔭᐅᓯᒪᔪᑦ 
ᐆᒪᔪᕋᓱᐊᕐᕕᐅᔪᑦ ᓄᓇᒥ. ᐆᒪᔪᑦ ᐃᓚᒋᔭᐅᕗᑦ ᓄᓇᒥᐅᑕᓄᑦ ᐅᑭᐅᖅᑕᖅᑐᕐᒥ ᐊᕙᑎᖓᓂ. 
ᓇᓐᓄᓂᑦ, ᑐᒃᑐᓄᑦ, ᓇᑦᑎᑦ, ᐊᓪᓚᓐᖑᐊᓪᓗ ᕿᓚᓗᒐᑦ ᐊᓯᖏᓪᓗ ᐃᓕᑉᐹᓪᓕᕐᕕᒋᓯᒪᕙᕗᑦ 
ᐊᑐᓂ ᑖᒃᑯᐊ ᓂᕐᔪᑎᐅᔪᑦ. ᐅᐱᒋᔭᐅᓗᑎᒃ ᐊᒻᒪ ᐸᖅᑭᔭᐅᓗᑎᒃ ᑕᐃᒪᓐᓇ ᐅᕙᑦᑎᓐᓂᒃ 
ᐸᖅᑭᖃᑎᒌᒃᐸᒃᑲᑦᑕ ᐊᒻᒪ ᓂᕿᖃᐅᑎᒋᓪᓗᑎᒍ ᑖᒃᑯᐊ ᐆᒪᔪᑦ ᐱᖅᑯᓯᑐᖃᖅᑎᒍᑦ ᑕᐃᒪᓐᖓᓂᑦ 
ᐆᒪᔾᔪᑎᒋᓪᓗᑎᒍ. ᐸᖅᑭᔭᐅᑦᑎᐊᕐᓗᑎᒃ ᐊᑦᑕᓇᔾᔭᐃᖅᑕᐅᓯᒪᓗᑎᒃ ᐆᒪᔪᑦ ᓇᔪᒐᖏᑦ, 
ᐊᑐᖅᑕᐅᔪᓐᓇᐃᓐᓇᕐᓂᐊᕐᒪᑕ ᕿᑐᕐᖓᑦᑎᓐᓄᑦ, ᐃᕐᖑᑕᑦᑎᓐᓄᓪᓗ ᐆᒪᔪᕋᓱᐊᕈᓐᓇᕐᓂᐊᕐᒪᑕ 
ᑖᒃᑯᓂᖓ ᓂᕐᔪᑎᓂᒃ, ᑭᓯᐊᓂᓕ ᐃᓕᑉᐸᓪᓕᐊᕗᒍᑦ ᖃᓄᖅ ᐆᒪᔪᓕᒫᑦᑎᐊᑦ 
ᐊᒃᑐᐊᖃᑎᒌᖕᒪᖔᑕ.

ᐃᓗᓕᖏᑦ

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ6



ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᕗᑦ 1994-
ᒥ ᐊᑎᓕᐅᖅᑕᐅᑎᓪᓗᒍ ᓄᓇᕗᒥ ᐊᖏᖃᑎᒌᒍᑎᐅᔪᖅ, ᑖᓐᓇ 
ᓴᖅᑭᑦᑎᔾᔪᑕᐅᓚᐅᖅᑐᖅ ᓄᓇᕗᑦ ᒐᕙᒪᖓᓐᓂᒃ 1999-ᒥ. ᑲᑎᒪᔨᑦ 
ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖃᓚᐅᖅᑐᑦ ᐆᒪᔪᓕᕆᔾᔪᑎᓂᒃ 
ᐊᐅᓚᑦᑎᔾᔪᑎᐅᔪᓂᒃ ᓄᓇᕗᒥ ᐱᖃᓯᐅᔾᔭᐅᓪᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐅᓪᓗᒥ ᖃᐅᔨᓴᖅᑎᒻᒪᕆᐅᔪᑦ 
ᖃᐅᔨᒪᓂᕆᔭᖏᓐᓄᑦ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᓄᑲᓪᓚᒃᑐᓂᒃ 
ᐱᓕᕆᐊᒃᓴᖃᖅᑐᑦ ᑎᓕᔭᐅᓯᒪᔾᔪᑎᒋᓪᓗᒋᑦ ᐊᑐᕐᓗᒍ 
ᓄᓇᕗᒥ ᐊᖏᖃᑎᒌᒍᑎᐅᔪᑦ ᐊᑖᒍᑦ ᑎᑎᕋᖅᓯᒪᓂᖓᑕ 5 
ᐱᖃᓯᐅᑎᓯᒪᓪᓗᑎᒃ ᐱᖁᔭᖅᑎᒍᑦ ᐱᓕᕆᔭᕆᐊᖃᖅᑕᖏᑦ 
(ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᑎᑎᕋᖅᓯᒪᓂᖓᓂ 5.2.33), 
ᐃᓱᒪᖅᓱᕐᓗᑎᒃ ᐱᓕᕆᔪᓐᓇᖅᑕᖏᑦ (ᓇᓗᓇᐃᖅᑕᐅᓯᒪᕗᑦ 
ᐃᓗᐊᓂ ᑎᑎᕋᖅᓯᒪᓂᖓᓂ 5.2.34), ᐊᒻᒪᓗ ᖃᐅᔨᓴᐃᓂᕐᒧᑦ 
ᐱᓕᕆᐊᒃᓴᖏᑦ (ᓇᓗᓇᐃᖅᑕᐅᓯᒪᕗᑦ ᐃᓗᐊᓂ 
ᑎᑎᕋᖅᓯᒪᓂᖓᓂ 5.2.37 ᐊᒻᒪᓗ 5.2.38).

ᐃᓗᐊᓂ ᓇᓗᓇᐃᖅᓯᔪᑦ ᐊᐅᓚᑦᑕᕆᐊᖃᖅᑕᖏᓐᓂᒃ 
ᒪᓕᒐᕆᔭᖏᓐᓂᒃ ᐊᒻᒪ ᑐᕌᒐᒃᓴᕆᔭᖏᓐᓂᒃ 
ᐱᓕᕆᐊᖏᑎᒍᑦ ᓇᓗᓇᐃᖅᑕᐅᓯᒪᕗᑦ ᐃᓗᐊᓂ 
ᑎᑎᕋᖅᓯᒪᓂᖏᓐᓂ 5.1.2 ᐊᒻᒪᓗ 5.1.4 ᓄᓇᕗᒥ 
ᐊᖏᕈᑎᓂ. ᐅᖃᓕᒫᕈᒪᒍᕕᐅᒃ ᑎᑎᕋᖅᓯᒪᓂᖓ 5 
ᐊᒻᒪ ᓄᓇᕗᒥ ᐊᖏᕈᑎᐅᔪᖅ ᓇᕿᓪᓗᒍ ᐅᓇ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐱᓕᕆᐊᖃᖅᐸᒃᑐᑦ ᐅᑯᓂᖓ 
ᐱᓕᕆᓪᓗᐊᑕᖅᑕᖏᓐᓂᒃ:

	• ᐃᓚᐅᖃᑦᑕᕐᓂᖅ ᐅᕝᕙᓘᓐᓃᑦ ᑐᑭᒧᐊᒃᑎᑦᓯᓂᖅ 
ᐆᒪᔪᓂᒃ ᖃᐅᔨᓴᐃᓂᕐᒧᑦ

	• ᐆᒪᔪᓂᒃ ᐊᖑᔭᐅᕙᓪᓕᐊᔪᓂᒃ 
ᖃᐅᔨᓴᐃᖃᑦᑕᖅᑐᑦ ᖃᑯᑎᒃᑯᑦ

	• ᑭᐅᓪᓗᑎᒃ ᑲᑎᒪᔾᔪᑎᖃᖅᐸᒃᑐᑦ ᐃᓱᒪᒋᔭᐅᔪᓂᒃ 
ᑭᓐᖒᒪᔭᐅᔪᓂᒃ

	• ᐋᖅᑭᒡᓯᖃᑦᑕᖅᑐᑦ, ᐋᖅᑭᒋᐊᕆᖃᑦᑕᖅᑐᑦ, 
ᐅᕝᕙᓘᓐᓃᑦ ᐲᖅᓯᖃᑦᑕᖅᑐᑦ ᐅᓄᕐᓂᕆᔭᖏᓐᓂᒃ 
ᐊᖑᔭᐅᔪᒃᓴᑦ ᑭᒡᓕᖏᓐᓂᑦ (ᑰᑕᓂᒃ)

	• ᓴᓇᖃᑦᑕᖅᑐᑦ ᐊᒻᒪ/ᐅᕝᕙᓘᓐᓃᑦ 
ᐋᖅᑭᒋᐊᕆᖃᑦᑕᖅᑐᑦ ᐃᓅᔾᔪᑎᒋᔭᐅᔭᕆᐊᓖᑦ

	• ᑐᓂᓯᖃᑦᑕᖅᑐᑦ ᐊᖑᔭᐅᔪᒃᓴᓂᒃ 
ᐊᒥᐊᒃᑯᖏᓐᓂᓐᖔᖅᑐᓂᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑐᓂᔭᐅᕙᒃᑐᑦ ᓄᓇᖃᖅᑐᓄᑦ ᐊᒻᒪ 
ᑎᒥᖁᑎᒋᔭᐅᔪᓄᑦ ᐊᐅᓚᑕᐅᔪᓄᑦ

	• ᐊᑐᓕᖁᔭᓕᐅᖃᑦᑕᖅᑐᑦ 
ᐅᓄᕐᓂᕆᓂᐊᖅᑕᖏᓐᓂᒃ ᑐᓂᔭᐅᔪᒃᓴᑦ 
ᐊᒥᐊᒃᑯᓂᓐᖔᖅᑐᑦ

	• ᐋᖅᑭᒡᓯᖃᑦᑕᖅᑐᑦ, ᐋᖅᑭᒋᐊᕆᖃᑦᑕᖅᑐᑦ 
ᐅᕝᕙᓘᓐᓃᑦ ᐲᖅᓯᖃᑦᑕᖅᑐᑦ ᐊᖑᓇᓱᖕᓂᕐᒧᑦ 
ᒪᓕᒐᖏᓐᓂᒃ ᐊᒻᒪ 

	• ᐊᓯᖏᓐᓂᒃ ᐱᓕᕆᐊᖃᖃᑦᑕᖅᑐᑦ 
ᐱᓕᕆᔭᕆᐊᖃᖅᑎᑕᐅᔪᓂᒃ 
ᓄᓇᕗᒥ ᐊᖏᕈᑎᓂᒥ ᐊᒻᒪ ᑭᓯᐊᓂ 
ᑖᒃᑯᓄᖓᑐᐊᖑᖏᑦᑐᖅ ᐱᓕᕆᐊᖃᖅᐸᒃᑐᑦ 
ᑕᐃᔭᐅᔪᓯᒪᔪᓂᒃ ᖁᓛᓂ.

ᑭᓇᒃᑰᖕᒪᖔᑕ ᓄᓇᕗᑦ 
ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ

ᑲᑎᒪᔨᑦ ᑎᒃᑯᐊᖅᑕᐅᓂᖏᑦ
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᔨᖃᖅᑐᑦ 9-ᓂᒃ ᑎᒃᑯᐊᖅᑕᐅᓯᒪᕙᒃᑐᑦ ᐊᕐᕌᒍᓄᑦ ᑎᓴᒪᓄᑦ (4). 
ᑲᓇᑕᑉ ᒥᓂᔅᑕᐃᑦ ᑲᑎᒪᔨᖏᑦ ᑎᒃᑯᐊᖅᓯᖃᑦᑕᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᒃᓯᕙᐅᑕᖓᓂᒃ 
ᒪᓕᒃᑕᐅᓪᓗᑎᒃ ᓂᕈᐊᒐᒃᓴᓕᐊᖑᓯᒪᔪᑦ ᐱᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ. ᑲᑎᒪᔨᑦ ᐅᑯᓄᖓ 
ᑎᒃᑯᐊᖅᑕᐅᖃᑦᑕᖅᑐᑦ ᑲᑎᒪᔨᐅᓂᐊᕐᓗᑎᒃ:

	• ᒥᓂᔅᑕᐃᑦ ᑲᑎᒪᔨᖏᓐᓂᑦ ᑐᓐᖓᕕᒋᓪᓗᒋᑦ ᐅᖃᐅᔾᔭᐅᒋᐊᕈᑎᖏᑦ ᒥᓂᔅᑕᖓᓐᓄᑦ ᐃᖃᓗᓕᕆᓂᕐᒧᑦ ᐊᒻᒪ 
ᐃᒪᕐᒥᐅᓯᕆᓂᕐᒧᑦ (ᐱᓕᕆᕕᖓᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ).

	• ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐃᑦ ᑲᑎᒪᔨᖏᑦ ᑐᓐᖓᕕᒋᓪᓗᒋᑦ ᐅᖃᐅᔾᔭᐅᓯᒪᓂᓂ ᒥᓂᔅᑕᖓᓐᓄᑦ 
ᑲᒪᔪᒧᑦ ᐱᓕᕆᕕᖓᓐᓄᑦ ᑎᖕᒥᐊᓕᕆᔨᒃᑯᑦ (ᐊᕙᑎᓕᕆᔨᒃᑯᑦ ᑲᓇᑕᒥ)

	• ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐃᑦ ᑲᑎᒪᔨᖏᑦ ᑐᓐᖓᕕᖏᓪᓗᒋᑦ ᐅᖃᐅᔾᔭᐅᒋᐊᕈᑎᓂ ᒥᓂᔅᑕᖓᓐᓄᑦ 
ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓪᓗ ᐱᓕᕆᖃᑎᒋᔭᐅᓂᖏᓐᓄᑦ ᐊᒻᒪ ᐅᑭᐅᖅᑕᖅᑐᕐᒥᐅᑕᓕᕆᔨᒃᑯᑦ 
ᑲᓇᑕᒥ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᑲᒥᓴᓇᖓᓐᓂᒃ 
ᐊᐅᓚᑦᑎᔨᑦ ᑲᑎᒪᔨᖏᑕ

	• ᑲᒥᓴᓇ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ (ᓄᓇᕗᑦ ᒐᕙᒪᒃᑯᖏᑦ)

	• ᓄᓇᕗᑦ ᑐᓐᖓᕕᒃ ᑎᒥᖓᑦ

	• ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ

	• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

	• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᐃᓘᓐᓇᖏᑦ ᐃᓱᒪᓕᐅᕈᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐃᓱᒪᓕᐅᕈᑕᐅᕙᒃᐳᑦ ᐅᓄᕐᓂᖅᓴᐅᔪᑦ 
ᓂᕈᐊᕌᖓᑕ ᐃᑲᔪᖅᑐᐃᔪᑦ ᐊᒻᒪ ᑲᑎᒪᔨᑦ 
ᐅᓄᕐᓂᖃᕆᐊᖃᖅᑐᑦ ᑲᑎᒪᔪᓐᓇᕐᓂᐊᕐᓗᑎᒃ ᓲᕐᓗ ᑕᓪᓕᒪᓂᒃ 
ᑲᑎᒪᔨᑕᖃᕐᓗᓂ ᓂᕈᐊᕐᓂᐊᖅᑎᓪᓗᒋᑦ. ᐃᓘᓐᓇᖏᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓂᕈᐊᖅᐸᒃᑐᑦ ᑭᑭᓪᓗᒍ 
ᐃᒃᓯᕙᐅᑕᖅ; ᐃᒃᓯᕙᐅᑕᖅ ᑭᓯᐊᓂ ᓂᕈᐊᕈᓐᓇᖅᑐᖅ 
ᓇᓕᐊᖕᓄᑐᐃᓐᓇᖅ ᑲᑎᒪᔨᑦ ᐊᕕᓪᓗᐊᖅᑐᒥᒃ ᐊᔾᔨᒌᓂᒃ 
ᐅᓄᕐᓂᖃᖅᑐᓂᒃ ᓂᕈᐊᕐᓂᖃᖅᑎᓪᓗᒋᑦ.

ᐊᐅᓚᑦᑎᔨᐅᖃᑎᕗᑦ
ᐊᐅᓚᑦᓯᔨᐅᖃᑎᒌᑦ ᐱᓕᕆᓂᖓᑦᑕ ᐊᐅᓚᓂᖓᑦ ᐃᖅᑲᒍᓱᒃᐳᑦ 
ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ ᑲᑐᔾᔨᓪᓗᑎᒃ ᐃᑲᔪᖅᓯᓪᓗᑎᒃ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᓂᐊᖅᑕᖏᓐᓄᑦ, 
ᖃᐅᔨᓴᐃᓪᓗᑎᒃ ᐊᒻᒪ ᑎᓕᓯᕙᒃᑐᑦ ᖃᐅᔨᓴᐃᖁᔨᓪᓗᑎᒃ, ᐊᒻᒪ 
ᐊᖏᖅᓯᖃᑦᑕᖅᑐᑦ ᖃᐅᔨᓴᕈᒪᔪᓂᒃ, ᐅᖃᐅᔾᔨᒋᐊᖅᐸᒃᑐᑦ, 
ᐊᑐᓕᖁᔭᓕᐅᖅᐸᒃᑐᑦ ᐊᒻᒪ ᑐᓴᒐᒃᓴᓂᒃ ᐱᔪᒪᕙᒃᑐᑦ. ᑕᒪᒃᑯᐊ 
ᐱᓕᕆᔭᐅᑎᓪᓗᒋᑦ, ᐱᓕᕆᖃᑎᒌᒃᐸᒃᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐊᒻᒪ ᑲᓇᑕᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᐃᓄᐃᑦ, ᐊᒻᒪ ᐊᑯᓐᓂᐊᓃᑦᑐᑦ 
ᒐᕙᒪᒃᑯᑦ ᐃᓄᐃᓪᓗ. ᓯᕗᒧᐊᑦᑎᐊᖁᓪᓗᒋᑦ ᐊᐅᓚᓂᐅᔪᑦ ᑕᒪᒃᑯᐊ 
ᐅᖃᖃᑎᒌᑦᑎᐊᕐᓂᖃᕆᐊᖃᖅᐳᑦ ᐊᒻᒪ ᐃᑲᔪᖃᑎᒌᑦᑎᐊᕐᓗᑎᒃ.

ᐊᐅᓚᑦᓯᔨᐅᖃᑎᒋᔭᕗᑦ ᐅᑯᐊᖑᕗᑦ ᑎᒥᐅᔪᑦ:
	• ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ ᐊᒻᒪ ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ

	• ᓄᓇᕗᑦ ᑐᓐᖓᕕᒃ ᑎᒥᖓᑦ

	• ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

	• ᒐᕙᒪᓐ

	• ᓄᓇᕗᒥ ᐊᖏᕈᑎᑎᒍᑦ ᑎᒥᓐᖑᖅᑎᑕᐅᓯᒪᔪᑦ ᑲᑎᒪᔨᑦ ᑭᓇᒃᑯᓕᒫᓄᑦ 
ᒐᕙᒪᐅᔪᑦ

ᒐᕙᒪᒃᑯᑦ ᐱᓕᕆᐊᒃᓴᓂᒃ 
ᑎᒍᓯᕙᓪᓕᐊᓕᖅᑎᓪᓗᒋᑦ 
ᓇᖕᒥᓂᖅᓱᕐᓂᐊᓕᖅᑎᓪᓗᒋᑦ ᐄᑉᐳ 
2027-ᒥ, ᐃᓚᖏᑦ ᐱᓕᕆᖃᑎᒋᔭᕗᑦ 
ᑕᑯᓂᐊᖅᑐᑦ ᐊᓯᔾᔨᖅᑕᐅᑎᓪᓗᒋᑦ 
ᐱᓕᕆᐊᒃᓴᖏᑦ ᐊᒻᒪ ᑲᑎᒪᔨᑦ 
ᐋᖅᑭᒡᓱᖅᓯᒪᓂᕆᔭᖏᑦ. ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐊᖏᖅᓯᒪᑦᑎᐊᖅᐳᑦ ᑲᔪᓯᔪᒃᑯᑦ 
ᐃᖅᑲᓇᐃᔭᖃᑎᖃᕈᒪᓪᓗᑎᒃ 
ᑎᒥᐅᔪᓂᒃ ᓄᒃᑎᓕᖅᑎᓪᓗᒋᑦ 
ᐊᓯᕈᖅᑕᐅᕙᓪᓕᐊᓂᕐᒧᑦ.

ᖃᐅᔨᒋᐊᒃᑲᓐᓂᕈᒪᒍᕕᑦ 
ᐊᐅᓚᑦᓯᔨᐅᖃᑎᒌᑦ 
ᐱᓕᕆᖃᑎᒌᖕᓂᖏᓐᓄᑦ ᐊᒻᒪ 
ᐊᐅᓚᑦᓯᔨᐅᖃᑎᒌᑦ 
ᐱᓕᕆᕙᒃᑕᖏᑕ 
ᐊᐅᓚᓂᕆᔭᖏᓐᓂᒃ, 
ᐅᓇ ᓇᕿᓪᓗᒍ.

ᑐᑭᓯᒪᑦᑎᐊᕐᓂᖅ ᐱᒻᒪᕆᐅᓂᖓᓂᒃ ᐃᖅᑲᓇᐃᔭᖃᑎᒌᒋᐊᕐᓂᖅ 
ᑲᑐᔾᔨᓗᑎᒃ ᐆᒪᔪᑦ ᐱᐅᖅᓱᐊᖅᑕᐅᓂᖏᓐᓄᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐅᔨᒪᕗᑦ ᑐᕌᒐᒃᓴᖏᓐᓄᑦ 
ᑎᑭᐅᑎᔪᓐᓇᕋᔭᖏᑦᑐᑦ ᐃᓄᑑᔾᔨᓐᓂᕈᑎᒃ. ᐱᓕᕆᐊᖃᕐᓂᐊᖅᑎᓪᓗᒋᑦ 
ᐅᐸᓗᖓᐃᔭᐅᑎᓂᒃ ᐸᕐᓇᐅᑎᓂᒃ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᑕᑎᖃᖅᐸᒃᐳᑦ ᐃᑲᔪᖅᑕᐅᖁᓪᓗᒋᑦ ᐊᒻᒪ 
ᐃᑲᔪᖅᑐᖅᑕᐅᖁᓪᓗᒋᑦ ᐅᓄᖅᑐᓄᑦ ᐱᓕᕆᖃᑎᒋᓐᓄᑦ. ᑖᒃᑯᐊ 
ᓴᖅᑭᔮᕈᓐᓇᖅᑐᑦ ᓇᓕᐊᒃᑯᑐᐃᓐᓇᖅ:

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᓐᓂᕈᓱᒃᐳᑦ 
ᓯᓚᑐᓂᕆᔭᖏᓐᓂᒃ ᑲᑎᒪᔨᐅᖃᑕᐅᔪᑦ, ᑖᒃᑯᐊ 
ᑕᓯᐅᖅᓯᖃᑦᑕᕐᒪᑕ ᐊᒻᒪ ᑐᑭᒧᐊᒃᑎᑦᑎᓪᓗᑎᒃ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᖃᓂᒋᓪᓗᒋᑦ 
ᒐᕙᒪᒃᑯᑦ ᑎᒥᖁᑎᒋᔭᖏᑦ ᓄᓇᕗᑦ ᐃᓗᐊᓂ ᐊᒻᒪ 
ᒐᕙᒪᑐᖃᒃᑯᑦ ᐱᓕᕆᕕᖓᓐᓂ ᐊᖅᑯᓵᑲᑕᒃᑎᓪᓗᒋᑦ 
ᐊᓯᔾᔨᖅᑕᐅᕙᓪᓕᐊᔪᓂᒃ ᐊᑐᐊᒐᓂᒃ ᐊᒻᒪ 
ᒪᓕᒐᕋᓛᖁᑎᒋᔭᐅᔪᓂᒃ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᖃᓂᒋᓪᓗᒋᑦ 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᕐᔪᑦ ᐊᒻᒪ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᑐᓂᔭᐅᕙᒃᑐᑦ 
ᖃᐅᔨᒪᓂᕆᔭᐅᔪᓂᒃ ᐊᒡᒍᖅᑐᖅᓯᒪᓂᐅᑉ ᐃᓗᐊᓂᑦ ᐊᒻᒪ 
ᓄᓇᖃᖅᑐᓂᑦ ᑖᒃᑯᓇᓐᖓᑦ ᐊᐅᓪᓚᖅᑎᐅᔪᓂᒃ ᓄᓇᒥᒃ 
ᐆᒪᔪᓕᒡᓗ ᐊᑐᖅᑎᐅᔪᓂᑦ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖁᔭᓕᑦᑎᐊᖅᐳᑦ 
ᐃᓕᓐᓂᐊᖅᓯᒪᓂᖃᑦᑎᐊᕐᒪᑕ ᐊᒻᒪ ᑲᔪᓯᔪᒃᑯᑦ 
ᐃᑲᔪᖅᑐᐃᖏᓐᓇᕐᒪᑕ ᐃᖅᑲᓇᐃᔭᖅᑎᖁᑎᖏᑦ.

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᓯᕗᓪᓕᐅᔾᔨᓯᒪᕗᑦ ᓴᓐᖏᔪᒃᑯᑦ ᐱᓕᕆᖃᑎᖃᕐᓂᕐᒥᒃ 
ᐊᐅᓚᑦᓯᔨᐅᖃᑎᒋᔭᖏᓐᓂᒃ, ᐊᑐᕐᓗᑎᒃ 
ᒪᑐᐃᓐᖔᑦᑎᐊᖅᑐᒥᒃ ᑐᓴᐅᒪᖃᑎᒌᖕᓂᕐᒥᒃ ᐊᒻᒪ 
ᐃᖅᑲᓇᐃᔭᖃᑎᒌᖕᓂᕐᒥᒃ ᑭᐅᖁᓪᓗᒋᑦ ᐱᐅᖅᓱᐊᓂᕐᒧᑦ 
ᐆᒪᔪᓂᒃ ᐊᒃᓱᕈᕈᑕᐅᔪᓂᒃ ᑲᑐᔾᔨᓗᑎᒃ ᐱᓕᕆᓂᐊᕐᒪᑕ.

ᐃᑲᔪᖅᑐᐃᓂᕆᔭᖏᓐᓄᑦ ᐱᔾᔪᑎᖏᑦ ᐅᐸᓗᖓᐃᔭᐅᑎᓂ 
ᐸᕐᓇᐅᑎᓕᐊᖏᓐᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᐅᖓᑖᓄᐊᖅᓯᒪᕗᑦ ᐱᓕᕆᖃᑎᒌᖕᓂᐅᑉ ᑕᐃᔭᐅᓯᒪᔪᑉ 
ᖁᓛᓂ. ᐱᖃᓯᐅᔾᔨᖅᓯᒪᕗᑦ ᐊᔾᔨᖏᖏᑦᑐᓂᒃ 
ᐋᖅᑭᒡᓱᐃᓪᓗᑎᒃ ᐊᒻᒪ ᐱᓕᕆᐊᖃᖅᓯᒪᓪᓗᑎᒃ 
ᓯᕗᒧᐊᑦᑎᐊᕈᓐᓇᓚᐅᕐᒪᑕ ᐅᐸᓗᖓᐃᔭᐅᑎᖏᓐᓂ 
ᐱᒋᐊᖅᑎᑕᐅᖁᓯᒪᔪᑦ. ᐅᑯᐊ ᑕᕝᕙ ᐃᓚᖏᑦ 
ᐃᑲᔪᖅᑐᖅᑕᐅᓂᖏᓐᓂᓐᖔᖅᑐᑦ:

ᐃᖅᑲᓇᐃᔭᖅᑎᖃᕐᓂᖅ/ᐊᔪᖏᑦᑐᓂᒃ 
ᐃᖅᑲᓇᐃᔭᖅᑎᑖᕐᓂᖅ:
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑐᑭᓯᒪᕗᑦ ᐃᒡᓗᑭᒃᓴᕐᓂᒃᑯᑦ 
ᐃᖅᑲᓇᐃᔭᖅᑎᑖᕈᓐᓇᐃᓪᓕᐅᖃᖃᑦᑕᕐᒪᑕ 
ᐊᒻᒪ ᐃᖅᑲᓇᐃᔭᖅᑎᑦ ᓄᖅᑲᖃᑦᑕᕐᒪᑕ 
ᐃᖅᑲᓇᐃᔭᖅᑎᑦᑎᐊᕙᐅᒐᓗᐊᖅᑐᑎᒃ. ᑭᓯᐊᓂᓕ 
ᑖᒃᑯᐊ ᐸᕐᕿᓇᐅᑎᐅᔪᑦ ᐅᐸᓗᖓᐃᔭᐅᑎᖃᖅᐳᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ, 
ᐃᓕᓴᖅᓯᒐᓗᐊᖅᐳᒍᑦ ᐱᔭᕐᓂᖏᓐᓂᖓᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔭᐃᓐᓇᖁᓪᓗᒋᑦ ᓄᓇᕗᒦᖏᓐᓇᕐᓗᑎᒃ 
ᐊᒃᓱᕈᕐᓇᖕᒪᑦ ᒫᓐᓇ.

ᐊᓯᔾᔨᖅᑕᐅᓂᖏᑦ ᐊᐅᓚᑦᑎᔾᔪᑎᑦ 
ᒪᓕᒐᖏᑦ ᐊᑐᓕᖅᑎᓪᓗᒍ ᐱᓕᕆᐊᒃᓴᓂᒃ 
ᒐᕙᒪᑐᖃᒃᑯᓐᓂᑦ ᑐᓂᔭᐅᕙᓪᓕᐊᓂᖑᔪᖅ 
(ᓇᖕᒥᓂᖅᓱᕐᓂᖅ):
ᐊᓯᔾᔨᖅᐸᓪᓕᐊᑎᓪᓗᒋᑦ ᐊᐅᓚᑦᑎᔾᔪᑎᑦ ᒪᓕᒐᖏᑦ 
ᓄᓇᒧᑦ ᐊᒻᒪ ᐃᒪᕐᒧᑦ ᐊᐅᓚᑦᑎᔾᔪᑎᐅᔪᑦ 
ᐊᒃᓱᑲᓪᓚᐅᔪᖅ ᐊᓯᔾᔨᖅᑕᐅᓂᐊᓕᕐᒪᑕ ᑐᓂᔭᐅᓗᑎᒃ 
ᐱᓕᕆᐊᖃᕈᓐᓇᕐᓂᖅ ᓄᓇᕗᑦ ᒐᕙᒪᒃᑯᖏᓐᓄᑦ. ᓱᓕ 
ᓇᓗᓇᐃᖅᓯᓯᒪᖏᑦᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᑎᒃᑯᐊᖅᑕᐅᓂᕆᕙᒃᑕᖓ 
ᐊᓯᔾᔨᕐᓂᐊᕐᒪᖔᑦ ᐊᓯᔾᔨᕐᓂᐊᖏᒻᒪᖔᓪᓘᕝᕙ. 
ᑕᐃᒪᐃᓕᖓᑎᓪᓗᒍ, ᑎᒥᐅᔪᖅ ᐃᓕᓴᖅᓯᕗᖅ 
ᐊᓯᔾᔨᖅᑕᐅᓂᐊᕐᓂᖏᓐᓂᒃ ᐊᒃᑐᖅᑕᐅᓯᒪᔪᑦ. 
ᑭᐅᑎᓪᓗᒋᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐊᖏᖅᓯᒪᐃᓐᓇᕐᓂᐊᖅᐳᑦ 
ᐃᖅᑲᓇᐃᔭᖃᑎᒌᖕᓂᒃᑯᑦ ᐱᓕᕆᖃᑎᖃᖁᓪᓗᒋᑦ 
ᐱᓕᕆᖃᑎᒋᕙᒃᑕᒥᖕᓂᒃ ᑕᒪᒃᑯᐊ ᐱᓕᕆᐊᒃᓴᐅᔪᑦ 
ᓄᒃᑎᖅᑕᐅᕙᓪᓕᐊᓕᕋᓗᓕᐊᖅᑎᓪᓗᒋᑦ 
ᑲᔪᓯᑦᑎᐊᖅᑐᒃᑯᑦ ᐊᑑᑎᖃᑦᑎᐊᖁᓪᓗᒋᑦ 
ᑐᕌᒐᒃᓴᕆᔭᐅᔪᑦ.

ᐃᑲᔪᖅᑐᐃᓂᖏᓐᓄᑦ 
ᐱᔾᔪᑏᑦ

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ10



ᑐᕌᒐᒃᓴᑦ
ᐅᑯᐊ ᐱᓕᕆᐊᒃᓴᖏᓐᓄᑦ ᑐᕌᒐᒃᓴᖏᑦ ᓇᓗᓇᐃᖅᓯᓯᒪᕗᑦ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᐊᒃᓴᖏᓐᓂᒃ, ᑐᕌᒐᒃᓴᖏᓐᓂᒃ ᐊᒻᒪ 
ᐊᖅᑯᑎᓂᒃ ᐊᑐᕆᐊᖃᖅᑕᖏᓐᓂᒃ ᑎᑭᐅᑎᒐᓱᐊᖅᑎᓪᓗᒋᑦ ᑐᕌᒐᒃᓴᖏᓐᓄᑦ 
ᐊᒻᒪ ᑐᓐᖓᕕᖃᖅᑐᑦ ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᓕᔪᑎᒋᔭᖏᓐᓄᑦ 

ᓇᓗᓇᐃᖅᑕᐅᖅᓯᒪᔪᓂᒃ ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ: 

ᐃᓄᐃᑦ ᐆᒪᔪᓂᒃ ᐱᐅᖅᓱᐊᕈᓯᖏᓐᓂᒃ ᐆᒪᔪᓕᕆᔾᔪᓯᖏᓐᓂᒡᓗ ᐊᑐᕐᓗᑎᒃ 
ᐊᒻᒪ ᖃᐅᔨᓴᖅᑎᒻᒪᕇᑦ ᖃᐅᔨᒪᓂᕆᔭᖏᓐᓂᒃ ᐆᒪᔪᓕᕆᔾᔪᓯᖃᕐᓗᑎᒃ, ᐅᓪᓗᒥ 

ᐃᓄᖁᑎᕗᑦ ᑭᖑᕚᒃᓴᕗᓪᓗ ᐊᖑᓇᓱᒍᓐᓇᐃᓐᓇᖁᓪᓗᒋᑦ ᓄᓇᕗᒥ.

ᐊᐅᓚᑦᑎᓂᖅ ᐆᒪᔪᓕᕆᓂᕐᒥᒃ, ᑐᑭᒧᐊᒃᑎᑕᐅᓪᓗᑎᒃ ᐱᐅᖅᓱᐊᕐᓂᕐᒧᑦ 
ᑐᓐᖓᕕᐅᔪᓂᒃ, ᒪᓕᒃᑕᐅᓪᓗᑎᒃ ᐃᓄᐃᑦ ᐊᖑᓇᓱᒍᓯᖏᑦ, 

ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᐅᓪᓗᒥᐅᔪᖅ ᐊᒻᒪ ᓯᕗᓂᒃᓴᑦᑎᓐᓂ 
ᓄᓇᕗᒥ ᑭᖑᕚᕆᔭᐅᓂᐊᖅᑐᑦ.

ᖃᓄᖅ ᑐᑭᖃᖅᐸ?

ᑐᕌᒐᒃᓴᖅ ᑖᓐᓇ ᑎᑎᕋᖅᓯᒪᔪᖅ ᓴᖅᑭᑦᑎᕗᖅ ᐱᓪᓗᐊᑕᐅᓂᖏᓐᓂᒃ 
ᐱᓕᕆᔭᕆᐊᖃᖅᑕᖏᑕ ᑎᓕᔭᐅᓯᒪᔾᔪᑎᒋᔭᖏᓐᓂᒃ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ:

1.	ᐆᒪᔪᓕᕆᓂᒃᑯᑦ ᐊᐅᓚᑦᑎᓂᖅ: ᑖᓐᓇ ᐅᖃᐅᓯᖃᖅᐳᖅ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᒪᒋᔭᒃᓴᖏᓐᓂᒃ ᓇᐅᑦᑎᖅᓱᐊᖃᕐᓗᑎᒃ 
ᐊᒻᒪ ᒪᓕᒐᕆᓂᐊᖅᑕᖏᓐᓂᒃ ᐋᖅᑭᒡᓱᐃᓗᑎᒃ ᐆᒪᔪᕆᔭᖏᓐᓄᑦ ᓄᓇᕗᒥ.

2.	ᐱᐅᖅᓱᐊᕐᓂᕐᒧᑦ ᑐᓐᖓᕕᐅᔪᑦ: ᑖᓐᓇ ᐅᖃᐅᓯᖃᖅᐳᖅ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒪᓕᖕᓂᐊᕐᓂᖏᓐᓂᒃ ᖃᐅᔨᓴᖅᑎᒻᒪᕆᐅᔪᑦ 
ᐱᐅᖅᓱᐊᕐᓂᕐᒧᑦ ᑐᓐᖓᕕᒋᔭᖏᓐᓂᒃ ᓴᐳᒻᒥᔭᐅᖁᓪᓗᒋᑦ ᐆᒪᔪᑦ. ᑖᒃᑯᐊ 
ᐱᖃᓯᐅᔾᔨᓯᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐱᖅᑯᓯᑐᖃᖏᓐᓂᒃ 
ᐆᒪᔪᓕᕆᔾᔪᓯᖏᓐᓂᒃ.

3.	ᐱᓕᕆᖃᑕᐅᓂᖏᑦ ᐃᓄᐃᑦ ᐊᖑᓇᓱᖕᓂᒃᑯᑦ: ᑖᓐᓇ ᑐᑭᖃᖅᑐᖅ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓕᓴᖅᓯᓂᖏᓐᓂᒃ ᐊᒻᒪ 
ᐃᖅᑲᒍᓱᖕᓂᖏᓐᓂᒃ ᐱᒻᒪᕆᐅᔪᒃᑯᑦ ᐱᓕᕆᐊᖃᕐᓂᖏᓐᓂᒃ 
ᐊᖑᓇᓱᖕᓂᖏᓐᓄᑦ ᐃᓄᐃᑦ ᓄᓇᓕᖕᓂ ᓄᓇᖃᖅᑐᑦ.

4.	ᖃᓄᐃᖏᑦᓯᐊᖁᓪᓗᒋᑦ ᐅᓪᓗᒥᐅᔪᖅ ᐃᓄᖁᑎᕗᑦ ᐊᒻᒪ 
ᓯᕗᓂᒃᓴᑦᑎᓐᓂ ᑭᖑᕚᕆᓂᐊᖅᑕᕗᑦ: ᑖᓐᓇ ᑐᑭᖃᖅᑐᖅ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᕌᒐᒃᓴᖃᖅᐳᑦ ᐆᒪᔪᓕᕆᓂᕐᒧᑦ 
ᐊᐅᓚᑦᑎᔾᔪᑎᑦ ᐃᑲᔪᖅᓯᖁᓪᓗᒋᑦ ᓄᓇᕗᒥ ᐃᓄᖁᑎᖏᓐᓄᑦ ᐅᓪᓗᒥ ᐊᒻᒪ 
ᓯᕗᓂᒃᓴᕆᓂᐊᖅᑕᑦᑎᓐᓂ.

ᑕᐅᑐᕐᕉᑕᑦ
ᐅᓇ ᑕᐅᑐᓐᖑᐊᖅᑕᐅᔪᖅ 
ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᑲᑐᔾᔨᖃᑎᒌᒡᓗᑎᒃ 
ᑐᕌᒐᒃᓴᖃᕐᓗᑎᒃ ᓯᕗᓂᒃᓴᒧᑦ: 

ᐃᓄᐃᑦ ᐊᐅᓚᑦᑎᓗᑎᒃ 
ᐃᑲᔪᖃᑎᒌᖕᓂᒃᑯᑦ 

ᐆᒪᔪᓕᕆᔾᔪᓯᖃᕐᓗᑎᒃ

ᖃᓄᖅ ᑐᑭᖃᖅᐸ?

ᐅᑯᐊ ᐅᖃᐅᓯᐅᔪᑦ ᓇᓗᓇᐃᖅᓯᕗᑦ 
ᒪᕐᕉᖕᓂᒃ ᐃᓗᓕᖏᓐᓂᒃ:

1.	ᐃᑲᔪᖃᑎᒌᖕᓂᒃᑯᑦ 
ᐆᒪᔪᓕᕆᔾᔪᓯᖃᕐᓗᑎᒃ: 
ᑖᓐᓇ ᐅᖃᐅᓯᖃᖅᑐᖅ 
ᐃᑲᔪᖃᑎᒌᒡᓗᑎᒃ 
ᐃᑲᖅᓇᐃᔭᖃᑎᒌᒃᑐᑦ 
ᐱᓕᕆᖃᑎᒌᒃᑎᓪᓗᖏᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ, ᒐᕙᒪᒃᑯᑦ 
ᐱᓕᕆᖃᑕᐅᔪᑦ, ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ, 
ᐊᒪ ᓄᓇᖃᖅᑐᑦ ᓄᓇᓕᖕᓂ. 
ᑖᒃᑯᐊ ᓇᓗᓇᐃᖅᓯᕗᑦ 
ᐱᓪᓗᐊᑕᐅᓂᖏᓐᓂᒃ 
ᐱᓕᕆᖃᑎᒌᖕᓂᒃᑯᑦ 
ᐱᓕᕆᔭᐅᔪᑦ ᑖᒃᑯᓄᖓ 
ᑲᑐᔾᔨᓪᓗᑎᒃ ᐊᐅᓚᑦᑎᔪᑦ 
ᐆᒪᔪᓕᕆᔾᔪᑎᓂᒃ.

2.	ᐃᓄᐃᑦ ᐊᐅᓚᑦᓯᓗᑎᒃ: ᑖᓐᓇ 
ᑐᑭᖃᖅᑐᖅ ᐊᓐᓂᕆᓗᒋᑦ 
ᐊᒻᒪ ᐃᓚᓕᐅᑎᓗᒋᑦ 
ᐃᑲᔪᕐᓂᕆᔭᖏᑦ ᐃᓄᐃᑦ 
ᓄᓇᓕᖕᓂ ᐆᒪᔪᓕᕆᓂᕐᒧᑦ 
ᐊᐅᓚᑦᑎᔾᔪᑎᓄᑦ 
ᐃᓱᒪᓕᐅᕈᑎᓄᑦ.

ᐸᕐᓇᐅᑏᑦ 
ᑐᓐᖓᕕᖏᑦ

ᑐᑭᒧᐊᒍᑎᑦ 
ᑐᓐᖓᕕᖏᑦ
ᑐᑭᒧᐊᒍᑎᑦ ᑐᓐᖓᕕᖏᑦ 
ᐋᖅᑭᒡᑕᐅᓯᒪᕗᑦ ᐃᓗᐊᓂ ᓄᓇᕗᑦ 
ᐊᖏᕈᑎᓂ ᐱᔨᑦᓯᖁᓪᓗᒋᑦ ᑲᑎᒪᔨᓄᑦ 
ᐊᑐᖅᑕᐅᖁᓪᓗᒋᑦ ᑐᑭᒧᐊᒍᑕᐅᓂᐊᕐᒪᑕ 
ᐱᓕᕆᐊᒃᓴᖏᓐᓂᒃ ᐱᓕᕆᑎᓪᓗᒋᑦ.

ᐅᑯᐊ ᑐᓐᖓᕕᐅᔪᑦ ᑐᑭᓕᐅᖅᑕᐅᕗᑦ ᑕᑯᒃᓴᐅᔪᒃᑯᑦ 
ᓇᓗᓇᓐᖏᖁᓪᓗᒋᑦ ᐱᓂᐊᕐᓂᐅᔪᓕᒫᑦ ᐃᖅᑲᓇᐃᔭᕐᓂᑦᑕ ᐃᓗᐊᓂ, 
ᐱᖃᓯᐅᑎᓪᓗᒋᑦ ᐅᑯᐊ:

ᐱᓕᕆᖃᑎᒌᒡᓗᑎᒃ ᑖᒃᑯᐊ ᑎᒥᐅᔪᑦ ᐃᓗᐊᓂ ᐊᒻᒪ 
ᐊᐅᓚᑦᓯᔨᐅᖃᑎᒌᖑᔪᑦ ᐊᑐᕐᓗᑎᒃ ᐊᔾᔨᒌᖏᑦᑐᓂᒃ 
ᑕᐅᑐᖕᓂᕆᔭᖏᓐᓂᒃ ᐊᒻᒪ ᖃᐅᔨᒪᓂᕆᔭᖏᓐᓂᒃ ᕿᓂᕐᓗᑎᒃ 
ᐱᐅᓂᖅᐹᒥᒃ ᓯᕗᔪᐊᒍᑕᐅᔪᓐᓇᕐᓂᐊᖅᑐᒥᒃ.

ᓄᐊᑦᑎᓗᑎᒃ ᑐᓴᒐᒃᓴᓂᒃ ᖃᕆᑕᐅᔭᒃᑯᑦ ᐊᒻᒪ ᐃᓱᒪᒋᔭᐅᔪᓂᒃ, 
ᕿᒥᕐᕈᓇᒃᑕᐅᑦᑎᐊᕐᓗᑎᒃ, ᐊᒻᒪ ᖃᐅᔨᓴᐃᓗᑎᒃ ᓴᖅᑭᑦᑐᓂᒃ 
ᑐᑭᓯᒋᐊᖁᓪᓗᒋᑦ ᐱᔾᔪᑕᐅᔪᓂᒃ ᐃᓱᒪᓕᐅᓚᐅᖏᓐᓂᖏᓐᓂ.

ᐅᓂᒃᑳᕈᓯᒋᕙᒡᓗᒋᑦ ᐊᑑᑎᖃᖅᑐᑦ ᑐᓴᒐᒃᓴᑦ ᐱᓕᕆᖃᑎᒋᔭᐅᔪᓄᑦ 
ᐊᒻᒪ ᑕᖅᑲᒃᑯᓄᖓ ᐊᒻᒪ ᕿᓂᖃᑦᑕᕐᓗᑎᒃ ᓂᓪᓕᐅᑎᒃᓴᖅᑕᖃᕐᒪᖔᑦ 
ᐊᒻᒪ ᑐᓴᕋᓱᐊᖃᑦᑕᕐᓗᑎᒃ ᑕᖅᑳᓐᖓᑦ ᐊᒃᑐᖅᑕᐅᓯᒪᔪᓂᑦ.

ᑐᕌᒐᒃᓴᖃᕐᓗᑎᒃ ᐱᐅᓂᖅᐹᒃᑯᑦ ᐱᓕᕆᖁᓪᓗᒋᑦ ᐊᖑᒻᒪᑎᓕᕐᓂᐊᕐᒪᑕ 
ᐊᐅᓚᑦᑎᔾᔪᑎᑦ ᑐᕌᒐᒃᓴᖏᓐᓄᑦ ᐊᒻᒪ ᐊᖑᒻᒪᑎᓕᕐᓗᑎᒃ 
ᐃᓱᓕᑦᑕᕐᕕᒃᓴᓄᑦ ᐊᑐᕐᓗᑎᒃ ᐱᕕᒃᓴᓕᐊᖑᓯᒪᔪᓂᒃ.

ᑖᒃᑯᐊ ᐱᖓᓱᑦ ᑐᑭᒧᐊᒍᑏᑦ 
ᑐᓐᖓᕕᖏᑦ ᐋᖅᑭᒡᑕᐅᓯᒪᔪᑦ ᐅᑯᓇᓂ 
ᐅᐸᓗᖓᐃᔭᐅᑎᑦ ᐸᕐᓇᐅᑎᖏᓐᓂ 
ᐅᕙᑦᑎᓐᓂᒃ ᐊᖏᖅᑎᑦᑎᑎᒪᕗᖅ 
ᐃᒪᐃᓕᐅᕐᓂᐊᕐᓗᑕ…

	• ᐃᖅᑲᓇᐃᔭᖃᑎᒌᒡᓗᑕ

	• ᑐᓴᐅᒪᑦᑎᐊᕐᓗᑕ 
ᐃᓱᒪᓕᐅᖃᑦᑕᕐᓗᑕ

	• ᒪᑐᐃᓐᖔᑦᑎᐊᕐᓗᑕ ᐊᒻᒪ 
ᓴᖅᑭᔮᑦᑎᐊᕐᓗᑕ ᐊᒻᒪᓗ

	• ᐊᖏᖅᓯᒪᑦᑎᐊᕐᓂᖅ ᐱᓕᕆᐊᓄᑦ

…ᓯᕗᒧᐊᒃᐸᓪᓕᐊᑎᓪᓗᑕ.

ᐃᖅᑲᓇᐃᔭᖃᑎᒌᖕᓂᖅ

ᑐᓴᐅᒪᑦᑎᐊᕐᓗᓂ ᐃᓱᒪᓕᐅᕐᓂᖅ

ᒪᑐᐃᓐᖔᖏᓐᓇᕐᓗᑎᒃ ᐊᒻᒪ ᓴᖅᑭᔮᑦᑎᐊᕐᓗᑎᒃ 

ᐊᖏᖅᓯᒪᑦᑎᐊᕐᓂᖅ ᐱᓕᕆᐊᓄᑦ

ᐸᕐᓇᐅᑎᓄᑦ ᓇᐃᓈᖅᓯᒪᔪᑦ
	• ᓴᓇᓗᑎᒃ ᐃᓱᒪᒐᔪᒡᓗᑎᒃ ᐱᐅᓯᐅᓂᐊᖅᑐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᖃᐅᔨᒪᓂᕆᔭᖏᓐᓄ ᐃᓕᔭᐅᖁᓪᓗᒋᑦ 
ᐃᓗᐊᓄᑦ ᐱᓕᕆᔭᓕᒫᖏᑕ ᑎᒥᐅᔫᑉ.

	• ᓴᓇᓗᑎᒃ ᓴᓐᖏᓂᖅᓴᒃᑯᑦ ᑕᑎᖃᕈᓐᓇᖅᓯᖁᓪᓗᒋᑦ ᐃᓄᐃᑦ 
ᓄᓇᓕᖁᑎᖏᑦ ᐃᑲᔪᖅᑕᐅᓗᑎᒃ ᐅᒃᐱᕈᓱᑦᑎᐊᖁᓪᓗᒋᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᐊᖏᓐᓂᒃ ᐊᒻᒪᓗ 
ᐊᐅᓚᓂᕆᔭᖓᓂᒃ.

	• ᓇᓗᓇᐃᖅᑕᐅᒃᑲᓐᓂᕐᓗᓂ ᑎᑎᕋᖅᓯᒪᓂᖓ 5 ᑲᒪᒋᔭᒃᓴᑦ ᐊᒻᒪ 
ᓴᓐᖏᒃᑎᒋᐊᖃᕐᓂᖓ ᓱᒃᑲᔪᒃᑯᑦ ᐊᑑᑎᖃᖅᑐᒃᑯᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᔾᔭᐃᖁᓪᓗᒋᑦ ᐊᒻᒪ 
ᐃᓱᒪᓕᐅᖁᓪᓗᒋᑦ.

	• ᐊᑐᓕᖅᑎᑦᑎᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖓᓂᒃ ᒪᓕᒡᓗᒍ 
ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐱᓕᕆᐊᒃᓴᕆᓂᐊᕐᓗᒍ 
ᑎᑎᕋᖅᓯᒪᓂᖓᓂ 5-ᒥ.

	• ᑲᔪᓯᑎᑕᐅᓗᓂ ᓴᓐᖏᒃᑎᕆᓂᐅᔪᖅ ᐊᐅᓚᑦᑎᔾᔪᑎᑦ 
ᒪᓕᒐᖏᑎᒍᑦ ᐱᓕᕆᓂᕐᒥᒃ ᑎᒥᐅᔪᖅ ᐊᔪᕈᓐᓃᖁᓪᓗᒍ 
ᐱᓕᕆᐊᖃᕐᓂᕐᒥᒃ ᐱᓕᕆᐊᒃᓴᓄᑦ ᑎᓕᔭᐅᓯᒪᔾᔪᑎᒋᔭᖏᓐᓂᒃ 
ᐊᒻᒪ ᑲᒪᒋᔭᒃᓴᕆᔭᖏᓐᓂᒃ.

	• ᐃᑲᔪᖅᑐᐃᓗᑎᒃ ᓄᑲᕐᓯᐅᔪᓂᒃ ᐃᓄᖕᓂᒃ ᓯᕗᓕᖅᑎᐅᔪᓂᒃ 
ᐱᓕᕆᖃᑕᐅᖁᓪᓗᒋᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ.

	• ᐃᖅᑲᒍᓱᖃᑎᒌᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᕐᓗᑎᒃ 
ᐊᑕᖏᕐᓗᑎᒃ ᐃᖅᑲᓇᐃᔭᖅᑎᐅᔪᑦ ᐱᓕᕆᓂᖏᑎᒍᑦ 
ᐃᑲᔪᖅᑐᐃᓂᖏᓐᓇᖁᓪᓗᒋᑦ ᐊᒻᒪ 
ᐃᑲᔪᖅᑐᖅᑕᐅᖏᓐᓇᖁᓪᓗᒋᑦ.

	• •	 ᐸᕐᓇᐅᑎᓕᐅᖅᓯᒪᓗᑎᒃ ᐅᐸᓗᖓᐃᔭᐅᑎᖃᕐᓗᑎᒃ 
ᐊᒻᒪ ᐃᓱᒪᒐᔪᒡᓗᑎᒃ ᐃᖅᑲᓇᐃᔭᖅᑎᑖᖃᑦᑕᕐᓗᑎᒃ ᐊᒻᒪ 
ᐊᑕᐃᓐᓇᖅᑎᑦᓯᔾᔪᑎᖃᕐᓗᑎᒃ ᐃᖅᑲᓇᐃᔭᐃᓐᓇᕐᓂᐊᕐᒪᑕ.

ᓴᓇᓗᑎᒃ ᐃᓱᒪᒐᔪᒃᑑᓗᑎᒃ ᐃᓄᐃᑦ 
ᐊᔪᖏᓐᓂᕆᔭᖏᑦ ᐊᒻᒪ ᖃᐅᔨᒪᓂᕆᔭᖏᑦ 
ᐃᓕᔭᐅᖁᓪᓗᒋᑦ ᓇᒃᑯᑐᐃᓐᓇᖅ 
ᑎᒥᖁᑎᒋᔭᐅᔪᑉ ᐃᓗᐊᓄᑦ.

ᐃᓕᔭᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᐅᓚᑦᑎᔾᔪᑎᑦ ᐃᓗᐊᓄᑦ ᑖᓐᓇ ᐱᓪᓗᐊᑕᐅᕗᖅ. 
ᐱᖃᓯᐅᔾᔨᓯᒪᔪᖅ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐃᓄᐃᑦ 
ᖃᐅᒪᔭᖏᓐᓂᒃ ᐊᑐᕐᓗᑎᒃ ᐃᓱᒪᓕᐅᖁᓪᔾᓗᒋᑦ 
ᐊᒻᒪᓗ ᖃᐅᑕᒫᓐ ᐃᖅᑲᓇᐃᔭᕐᓂᕆᔭᐅᔪᓄᑦ. 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ, 
ᐃᓐᓄᒃᑕᐅᔪᓐᓇᐃᓪᓕᐅᖅᑲᓂᖓᓄᑦ ᑐᑭᒧᐊᒃᑎᑦᓯᔨᐅᔪᖅ 
ᐃᓄᖕᓂᒃ ᐱᓕᕆᖃᑎᖃᓂᕐᒧᑦ ᐱᓕᕆᔨ ᓱᓕ 
ᐊᒃᓱᕈᕐᓇᖅᑐᖅ ᑕᒪᓐᓇ. ᕿᓂᕐᓂᐊᖅᑐᒍᑦ ᐃᓱᒪᒐᔪᒡᓗᑕ 
ᐱᖃᓯᐅᔾᔭᐅᓕᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖓ 
ᑎᒥᖁᑎᑉ ᐃᓗᐊᓄᑦ, ᐊᒻᒪ ᐃᓄᐃᑦ ᖃᐅᔨᒪᓂᕆᔭᖏᑦ ᐊᒻᒪ 
ᐃᓱᒪᒋᔭᖏᓐᓂᒃ ᐅᓂᒃᑳᕆᔭᖏᑦ.

ᐊᐅᓚᔾᔭᐃᔾᔪᑎᑦ ᐊᑖᓂ ᐸᕐᓇᐅᑦ ᐅᑯᓂᖓ ᐱᖃᓯᐅᔾᔨᕗᑦ:

	• ᓴᓇᓗᑎᒃ ᑐᕌᖅᑐᒃᑯᑦ ᐱᓕᕆᖁᑎᒋᔭᐅᓕᕐᓗᑎᒃ 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᖏᑦ ᐊᒻᒪᓗ 
ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ

	• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖓ ᐃᓕᔭᐅᔪᓐᓇᕐᒪᖔᑕ 
ᑎᒥᐅᔪᑉ ᐃᓗᐊᓄᑦ, ᐱᖃᓯᐅᑎᓪᓗᒍ ᑎᒥᐅᔪᑉ 
ᐋᖅᑭᒡᓱᖅᓯᒪᓂᖓᓂ ᓂᕆᐅᒋᔭᐅᔪᑦ

	• ᕿᓂᕐᓗᑎᒃ ᐊᐅᓚᔾᔭᐃᔾᔪᑎᒃᓴᓂᒃ 
ᐊᑐᖅᑕᐅᓂᐊᖅᑐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯ 
ᑎᒥᖁᑎᖏᓐᓄᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 
ᐆᒪᔪᓕᕆᔨᑦ ᑎᒥᖁᑎᓐᖏᓐᓄᑦ (ᐊᒻᒪ ᐊᓯᖏᓐᓄᑦ 
ᓄᓇᓕᖕᓂ ᑲᑐᔾᔨᖃᑎᒌᖑᔪᓄᑦ ᑎᒥᐅᔪᓄᓪᓗ) 
ᑐᓂᔭᐅᖁᓪᓗᒋᑦ ᐃᓄᐃᑦ ᖃᐅᔨᒪᓂᕆᔭᖏᑦ 
ᑖᒃᑯᓇᓐᖓ

ᓴᓇᓗᑎᒃ ᓴᓐᖏᓂᖅᓴᒃᑯᑦ ᑕᑎᖃᕈᓐᓇᖅᓯᖁᓪᓗᒋᑦ 
ᐃᓄᐃᑦ ᓄᓇᓕᖁᑎᖏᑦ ᐃᑲᔪᖅᑕᐅᓗᑎᒃ 
ᐅᒃᐱᕈᓱᑦᑎᐊᖁᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐱᓕᕆᐊᖏᓐᓂᒃ ᐊᒻᒪᓗ ᐊᐅᓚᓂᕆᔭᖓᓂᒃ.

ᐱᓕᕆᖃᑕᐅᓪᓚ<ᕆᒡᓗᑎᒃ ᓄᓇᓕᖕᓂ ᓄᓇᖃᖅᑐᑦ ᑕᒪᓐᓇ 
ᑐᓐᖓᕕᐅᕗᖅ. ᓯᕗᒧᐊᑦᑎᐊᖅᑐᑦ ᐱᓕᕆᖃᑎᒌᖕᓂᖅ ᓴᓇᔭᐅᕙᒃᐳᖅ 
ᑐᓐᖓᕕᖃᖅᑎᓪᓗᒍ ᑕᑎᒌᖃᑦᑕᐅᑎᓂᕐᒥᒃ ᐅᒃᐱᕇᖃᑦᑕᐅᑎᓂᒃᑯᑦ. 
ᓱᓕ ᑕᐃᒪᐃᒃᑯᓗᐊᖅᑎᓪᓗᒍ ᑖᒃᑯᐊ ᐱᓕᕆᐊᒃᓴᓄᑦ ᑎᓕᔭᐅᓯᒪᔾᔪᑎᐅᔪᑦ 
ᐊᒻᒪ ᑲᒪᒋᔭᒃᓴᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓱᓕ 
ᑐᑭᑎᓯᔭᐅᑦᑎᐊᖃᑦᑕᓐᖏᓚᑦ ᐱᓕᕆᖃᑎᒋᔭᖏᓐᓄᑦ ᐊᒻᒪ ᐃᓄᖕᓄᑦ. 
ᑕᐃᒪᐃᓐᓂᖓᓄᑦ ᐱᓪᓚᒃᑖᖑᖏᑦᑐᓂᒃ ᓂᕆᐅᖕᓂᐅᔪᓂᒃ ᐊᒻᒪ 
ᑐᑭᓯᓂᕐᓗᖕᓂᕐᒥᒃ ᐃᓱᒪᓕᐅᕈᑕᐅᔪᓂᒃ. ᐃᔨᒋᓂᖅᓴᐅᓂᐊᖅᐳᒍᑦ 
ᑕᕝᕙᓂ ᐃᑲᔪᖅᑐᐃᓂᕐᒥᒃ ᐊᓯᑦᑎᓐᓂᒃ ᓱᖅᑯᐃᖅᓯᖁᓪᓗᒋᑦ 
ᐃᖅᑲᓇᐃᔮᕆᔭᑦᑎᓐᓂᒃ.

ᐊᐅᓚᔾᔭᒃᑕᐅᔪᑦ ᐅᑯᑎᒎᓇᖅ ᐸᕐᓇᐅᑎᑎᒍᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᐳᑦ:

	• ᐊᖏᓕᒋᐊᕐᓗᒍ ᐊᒡᒍᖅᑐᖅᓯᒪᓂᐅᔪᑦ ᐃᓗᐊᓂ ᑕᑯᒃᓴᐅᓂᕆᔭᖓᑦ 
ᓄᓇᕗᒥ

	• ᓴᓇᓗᑎᒃ ᓯᓚᖅᑲᑎᒥᖕᓄᑦ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᓂᒃ

	• ᓄᑖᕈᕆᐊᖅᑕᐅᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᖃᕆᑕᐅᔭᒃᑯᑦ ᐃᑭᐊᖅᑭᕕᖓ, ᐱᖃᓯᐅᑎᓪᓗᒍ ᐃᓄᒃᑎᑑᖓᔪᑦ

	• ᑐᓴᖅᑕᐅᑎᓪᓗᒍ ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖏᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ

	• ᐊᖏᓕᒋᐊᕐᓗᒍ ᐊᒡᒍᖅᑐᖅᓯᒪᓂᐅᔪᑦ ᐃᓚᐅᓂᕆᔭᖏᑦ ᓄᓇᕗᒥ

	• ᓴᓇᓗᑎᒃ ᓯᓚᖅᑲᑎᒥᖕᓄᑦ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᓂᒃ

	• ᓄᑖᕈᕆᐊᖅᑕᐅᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᖃᕆᑕᐅᔭᒃᑯᑦ ᐃᑭᐊᖅᑭᕕᖓ, ᐱᖃᓯᐅᑎᓪᓗᒍ ᐃᓄᒃᑎᑑᖓᔪᑦ

	• ᑐᓴᖅᑕᐅᑎᓪᓗᒍ ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖏᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ

Inuit Piliriqatauningit 
ᐃᓄᐃᑦ ᐱᓕᕆᖃᑕᐅᓂᖏᑦ

ᐸᕐᓇᐅᑏᑦ ᐊᑖᓂ ᐊᑐᓂ ᑕᐃᒎᓯᐅᔪᑦ

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ14



ᑲᔪᓯᑎᑕᐅᓗᓂ ᓴᓐᖏᒃᑎᕆᓂᐅᔪᖅ ᐊᐅᓚᑦᑎᔾᔪᑎᑦ 
ᒪᓕᒐᖏᑎᒍᑦ ᐱᓕᕆᓂᕐᒥᒃ ᑎᒥᐅᔪᖅ 
ᐊᔪᕈᓐᓃᖁᓪᓗᒍ ᐱᓕᕆᐊᖃᕐᓂᕐᒥᒃ ᐱᓕᕆᐊᒃᓴᓄᑦ 
ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐊᒻᒪ ᑲᒪᒋᔭᒃᓴᕆᔭᖏᓐᓂᒃ.

ᑲᑎᒪᔨᑦ ᐃᓱᒪᓕᐅᕈᑎᖏᑦ ᓴᓐᖏᓂᖃᖅᑐᑦ ᑭᓯᐊᓂ ᑲᑎᒪᔨᑦ 
ᓴᓐᖏᓂᕆᔭᖓᓐᓂᒃ. ᑐᕌᕆᐊᖃᖅᐳᒍᑦ ᐱᓕᕆᐊᖃᖁᓪᓗᑕ 
ᓯᕗᒧᐊᑦᑎᐊᖁᓪᓗᒋᑦ ᑲᑎᒪᔨᐅᖃᑕᐅᔪᑦ ᐊᔪᓐᖏᑕᖃᕐᓗᑎᒃ 
ᐊᔾᔨᒌᖏᑦᑐᓂᒃ. ᐊᒻᒪᓗ, ᐋᖅᑭᒡᓯᒪᑦᑎᐊᖅᑐᓂᒃ 
ᐃᖅᑲᒋᔭᐅᑦᑎᐊᖅᑐᓂᒡᓗ ᐃᓱᒪᓕᐅᖃᑦᑕᕐᓗᑎᒃ, 
ᑐᑭᒧᐊᒃᑎᑦᓯᔭᕆᐊᖃᕋᑦᑕ ᐅᓂᒃᑲᐅᓯᖃᕐᓂᒃᒥ ᑕᑯᓐᓇᖅᑕᖏᓐᓂᒃ 
ᐃᖅᑲᓇᐃᔭᖅᑎᑦ ᐊᒻᒪᓗ ᑲᑎᒪᔨᑦ, ᓄᓇᓕᐅᔪᑦ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ/ᐊᒡᒍᖅᑐᖅᓯᒪᓂᕐᒥ 
ᐆᒪᔪᓕᕆᔨᑦ ᑎᒥᖁᑎᖏᑦ. ᐃᖅᑲᓇᐃᔭᕐᓂᐊᖅᐳᒍᑦ ᕿᓂᕐᓗᑕ 
ᑲᑎᖃᑎᒌᒍᑕᐅᔪᓐᓇᕐᓂᐊᖅᑐᒥᒃ ᐱᖃᓯᐅᔾᔭᐅᔪᐃᓐᓇᐅᓕᕐᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᒻᒪᕆᐅᔪᑦ 
ᖃᐅᔨᒪᓂᕆᔭᖏᑦ.

ᐊᐅᓚᔾᔭᒃᑕᐅᔪᑦ ᐅᑯᐊ ᐸᕐᓇᐅᑎᑦ ᐊᑖᒍᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᐳᑦ:

	• ᓴᓇᓗᑎᒃ ᐊᑐᐊᒐᒃᓴᖏᓐᓂᒃ ᑲᑎᒪᓂᕐᒧᑦ ᐸᕐᓇᐃᔾᔪᑎᓂᒃ

	• ᑲᑎᒪᓗᑎᒃ ᑕᐃᒎᓯᕐᓂᒃ ᐃᓕᓐᓂᐊᓯᓐᓈᑦ ᑲᑎᒪᔾᔪᑎᖃᕐᓗᑎᒃ 
ᑲᑎᒪᔨᑦ ᐊᒻᒪ ᐃᖅᑲᓇᐃᔭᖅᑏᑦ

	• ᓇᓗᓇᐃᖅᑕᐅᑦᑎᐊᕐᓗᑎᒃ ᐅᓂᒃᑲᐅᓯᕆᔭᐅᓗᑎᒃ 
ᑲᒪᒋᔭᒃᓴᖏᑦᐱᓕᕆᐊᒃᓴᖏᑦ ᑲᑎᒪᔨᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ

	• ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᓗᑎᒃ (ᑐᓐᖓᕕᒋᓪᓗᒋᑦ 
ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏᑦ)

	• ᓇᓗᓇᐃᖅᓯᒪᑦᑎᐊᖅᑐᒥᒃ ᐊᑐᓕᖁᔭᓕᐅᕐᓗᑎᒃ 
ᑲᑎᒪᔨᐅᖃᑕᐅᔪᓂᒃ ᑎᒃᑯᐊᖅᓯᔨᑦ ᐱᓕᕆᕕᖁᑎᖏᓐᓂᒃ ᐱᓪᓗᒋᑦ 
ᑭᓐᖒᒪᔭᐅᔪᑦ ᐊᔾᔨᒌᖏᑦᑐᓂᒃ ᐊᔪᓐᖏᑕᖃᖁᓪᓗᒋᑦ ᐊᒻᒪ 
ᑭᒡᒐᑐᐃᔪᓐᓇᕐᓂᖏᑦ

	• ᓴᓇᓗᑎᒃ ᖃᐅᔨᒪᔾᔪᑎᒃᓴᖏᓐᓂᒃ ᐅᖃᓕᒫᒐᓂᒃ 
ᐊᑐᖅᑕᐅᓂᐊᖅᑐᓂᒃ ᑐᓵᔨᓄᑦ ᐊᒻᒪ ᑐᑭᓕᐅᕆᔨᓄᑦ 
ᑎᑎᕋᖅᓯᒪᔪᓄᑦ

ᐃᑲᔪᖅᑐᐃᓗᑎᒃ ᓄᑲᕐᓯᐅᔪᓂᒃ ᐃᓄᖕᓂᒃ 
ᓯᕗᓕᖅᑎᐅᔪᓂᒃ ᐱᓕᕆᖃᑕᐅᖁᓪᓗᒋᑦ 
ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ.

ᐊᑐᕆᐊᖃᓕᕋᑦᑕ ᓴᖅᑭᑉᐸᓪᓕᐊᔪᓂᒃ ᓯᕗᓂᒃᓴᑦᑎᓐᓂ 
ᓯᕗᓕᖅᑎᐅᓂᐊᖅᑐᓂᒃ ᐃᓄᐃᑦ ᐆᒪᔪᓕᕆᔾᔪᓯᖏᓐᓂᒃ 
ᐊᑐᕐᓗᑎᒃ ᐆᒪᔪᓕᕆᔨᐅᓂᐊᖅᑐᓂᒃ ᓯᕗᒧᐊᒃᑎᐊᖁᓪᓗᒍ 
ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᕋᓱᐊᕈᓐᓇᖁᓪᓗᒋᑦ 
ᓯᕗᓂᒃᓴᑦᑎᓐᓂ ᓄᓇᕗᒥ. ᐱᓕᕆᖃᑎᖃᕐᓂᐊᖅᐳᒍᑦ 
ᒪᒃᑯᒃᑐᓂᒃ ᐊᒻᒪ ᓴᖏᓕᖅᑎᒋᐊᕐᓗᒋᑦ 
ᐱᓕᕆᖃᑎᒋᔭᕆᐊᖃᖅᑕᕗᑦ ᐊᑑᑎᖃᑦᑎᐊᖅᑐᒃᑯᑦ 
ᐱᐅᖅᓱᐊᕈᑕᐅᔪᓄᑦ ᐱᓕᕆᐊᖃᖁᓪᓗᒋᑦ.

ᐊᐅᓚᔾᔭᒃᑕᐅᔪᑦ ᐅᑯᐊ ᐸᕐᓇᐅᑎᑦ ᐊᑖᒍᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᐳᑦ:

	• ᐱᓕᕆᖃᑎᒋᓗᒋᑦ ᐊᒻᒪ ᐃᓕᓐᓂᐊᖅᑎᓪᓗᓕᒋᑦ 
ᒪᒃᑯᒃᑐᑦ ᐆᒪᔪᓕᕆᓂᐅᑉ ᒥᒃᓵᓄᑦ ᐊᒻᒪ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᐊᒃᓴᕆᓗᒋᑦ 
ᑎᓕᔭᐅᓯᒪᔾᔪᑎᖏᓐᓂᒃ ᐊᒻᒪ ᐱᓕᕆᐊᕆᕙᒃᑕᖏᓐᓂᒃ

	• ᐱᓕᕆᖃᑎᒋᔭᐅᓗᑎᒃ ᓄᓇᓕᐅᔪᑦ ᐊᒻᒪ ᑐᕌᒐᖃᕐᓗᑎᒃ 
ᒪᒃᑯᒃᑐᓂᒃ

	• ᒪᒃᑯᒃᑐᒥᒃ ᑭᒡᒐᖅᑐᐃᔨᖃᕐᓗᑎᒃ ᒪᒃᑯᒃᑐᑦ ᑲᑎᒪᔨᓂ

	• ᐱᓕᕆᖃᑎᒋᔭᐅᓗᑎᒃ ᒪᒃᑯᒃᑐᑦ ᓯᓚᑦᑐᓴᕐᕕᖕᒥ 
ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᖁᓪᓗᒋᑦ 
ᐃᖅᑲᓇᐃᔭᕐᓂᕐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ (ᐱᓕᕆᖃᑎᒋᔭᐅᓗᑎᒡᓗ 
ᓄᓇᕗᑦ ᓯᕗᓂᒃᓴᒥ ᐃᓕᓐᓂᐊᖅᑐᑦ, ᑲᔪᓯᓗᑎᒃ 
ᐱᓕᕆᖃᑎᒋᔭᐅᓂᖓ ᓄᓇᕗᒥ ᓯᓚᑦᑐᓴᕐᕕᒃ, 
ᐱᓕᕆᖃᑕᐅᓗᓂ ᐃᓕᓐᓂᐊᕈᑎᒃᓴᓂᒃ 
ᓴᖅᑭᑕᐅᓵᓕᓂᐊᖅᑐᑎᒍᑦ ᓇᓗᓇᐃᔭᖅᑕᐅᓗᑎᒃ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᐱᓕᕆᐊᒃᓴᕆᓪᓗᒋᑦ ᑎᓕᔭᐅᓯᒪᔾᔪᑎᒋᔭᖏᑦ)

	• ᐱᓕᕆᖃᑎᖃᓕᕐᓗᑎᒃ ᒪᒃᑯᒃᑐᓂᒃ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᒃ 
ᖃᐅᔨᕚᓪᓕᕐᓂᐊᕐᒪᑕ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 

Sanngaktiriniq 
ᓴᓐᖏᒃᑎᕆᓂᖅ

ᓇᓗᓇᐃᖅᑕᐅᒃᑲᓐᓂᕐᓗᓂ ᑎᑎᕋᖅᓯᒪᓂᖓ 
5 ᑲᒪᒋᔭᒃᓴᑦ ᐊᒻᒪ ᓴᓐᖏᒃᑎᒋᐊᖃᕐᓂᖓ 
ᓱᒃᑲᔪᒃᑯᑦ ᐊᑑᑎᖃᖅᑐᒃᑯᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐊᐅᓚᔾᔭᐃᖁᓪᓗᒋᑦ ᐊᒻᒪ ᐃᓱᒪᓕᐅᖁᓪᓗᒋᑦ.

ᑭᖑᓂᑦᑎᓐᓂ, ᑲᑎᒪᔨᑦ ᑐᓴᖃᑦᑕᖅᓯᒪᕗᑦ ᐱᔾᔪᑎᐅᔪᓂᒃ 
ᐊᒃᑐᐊᓂᖃᖏᑦᑐᓂᒃ ᐊᐅᓚᑦᑕᕆᐊᖃᖅᑕᖏᑕ 
ᑎᓕᔭᐅᓯᒪᔾᔪᑎᒋᔭᖏᓐᓄᑦ. ᑕᐃᒪᐃᓕᖓᑎᓪᓗᒍ 
ᐊᓯᖅᑯᑦᑎᓕᖃᑦᑕᕐᒪᑕ ᐱᕕᒃᓴᖓᓪᓗ ᑕᒪᐅᖓᐃᓐᓇᕐᓗᓂ 
ᐱᓕᕆᐊᒃᓴᕆᔭᕋᓗᐊᖏᓐᓂᑦ ᐱᓕᕆᓐᖏᖔᓕᕐᓗᑎᒃ: 
ᐱᔾᔪᑎᐅᔪᑦ ᐊᒃᑐᐊᓂᖃᖅᑐᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ 
ᑎᑎᕋᖅᓯᒪᓂᖓᓂ 5-ᒥ. ᑐᕌᒐᒃᓴᖃᖅᐳᒍᑦ 
ᑐᓴᕈᒪᓪᓗᑕ ᐊᒃᑐᖅᑕᐅᓯᒪᔪᓂᑦ ᓴᖅᑭᑕᐅᔪᓂᒃ ᑭᓯᐊᓂ 
ᓇᓗᓇᐃᖏᓐᓇᕐᓂᐊᖅᑕᕗᑦ ᐊᐅᓚᑦᑎᔾᔪᑎᐅᔪᑦ 
ᑎᑎᕋᖅᓯᒪᓂᕆᔭᖏᓐᓂᒃ ᐊᒻᒪ ᒪᓕᒐᕆᔭᖏᓐᓂᒃ.

ᐊᐅᓚᔾᔭᐃᔾᔪᑎᑦ ᐅᑯᐊ ᐸᕐᓇᐅᑎ ᐃᓗᐊᓂ 
ᐱᖃᓯᐅᔾᔨᔪᓐᓇᖅᐳᑦ ᐅᑯᓂᖓ:

	• ᑐᑭᖓ ᓇᓗᓇᐃᖅᑕᐅᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᓯᕗᓪᓕᐅᑎᓯᒪᔭᖏᑦ ᐊᑐᕐᓗᒍ 
ᑎᑎᕋᖅᓯᒪᓂᖓ 56 ᐊᒻᒪ ᑐᓴᖅᑕᐅᑎᓪᓗᒋᑦ ᑖᒃᑯᐊ 
ᓯᕗᓪᓕᐅᔾᔭᐅᓯᒪᔪᑦ

	• ᓴᓇᓗᑎᒃ, ᑐᓴᖅᑕᐅᑎᓪᓗᒋᑦ ᐊᒻᒪ ᐊᑐᓕᖅᑎᑕᐅᓗᑎᒃ 
ᑐᑭᓯᓇᑦᑎᐊᖅᑐᑦ ᒪᓕᒐᐃᑦ ᐊᒻᒪ ᐊᐅᓚᑦᑎᔾᔪᑎᑦ 
ᒪᓕᒐᖏᑦ

	• ᐋᖅᑭᒋᐊᖅᑕᐅᓗᑎᒃ ᒪᓕᒐᖏᑦ ᐊᐅᓚᑦᑎᔾᔪᑎᑦ 
ᓯᕗᒧᐊᑦᑎᐊᖁᓪᓗᒋᑦ ᑐᓴᐅᒪᑦᑎᐊᕐᓗᑎᒃ 
ᐃᓱᒪᓕᐅᖃᑦᑕᕐᓂᖅ

ᐊᑐᓕᖅᑎᑦᑎᓗᑎᒃ ᐃᓅᔾᔪᑎᒋᔭᐅᔭᕆᐊᓖᑦ ᒪᓕᒡᓗᒍ 
ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐱᓕᕆᐊᒃᓴᕆᓂᐊᕐᓗᒍ 
ᑎᑎᕋᖅᓯᒪᓂᖓᓂ 5-ᒥ.

ᑎᑎᕋᖅᓯᒪᓂᖓ 5 ᓄᓇᕗᒥ ᐊᖏᕈᑎᓂ ᓇᓗᓇᐃᖅᓯᓯᒪᕗᖅ 
ᑲᒪᒋᔭᒃᓴᖏᓐᓂᒃ ᐱᓕᕆᐊᒃᓴᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐋᖅᑭᓱᐃᓕᖅᑎᓪᓗᒋᑦ ᐃᓅᔾᔪᑎᒋᔭᐅᔭᕆᐊᓖᑦ 
ᐊᑐᖅᑕᐅᓂᐊᖅᑐᑦ ᑖᒃᑯᐊ ᐃᓄᖕᓄᑦ ᑭᓯᐊᓂ ᐊᖑᓇᓱᒃᑎᓪᓗᒋᑦ 
ᑕᕝᕙᓐᖔᖅᑐᓂᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖏᓐᓂᑦ 
(ᑰᑕᖏᓐᓂᑦ), ᐊᒻᒪᓗ ᑕᐃᒪᐃᑦᑐᑦ ᐋᖅᑭᒡᓱᖅᑕᐅᕙᒡᓗᑎᒃ 
ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᑕᐅᓗᑎᒃ. ᐋᖅᑭᒃᓱᖅᑕᐅᑎᓪᓗᒋᑦ 
ᐅᓄᕐᓂᕆᓂᐊᖅᑕᖏᑦ ᐃᓅᔾᔪᑎᒋᔭᐅᔭᕆᐊᓖᑦ ᓴᓇᓂᖅ 
ᑭᖑᕙᕆᐊᖅᑕᐅᓯᒪᕗᖅ ᐅᖃᐅᑕᐅᓂᕆᔭᖓ ᐊᒻᒪ 
ᑲᑎᒪᔾᔪᑕᐅᓂᕆᔭᖓ ᐱᓕᕆᖃᑎᒌᖑᔪᓄᑦ ᐊᕐᕌᒍᓄᑦ ᐅᓄᖅᑐᓄᑦ. 
ᑭᓯᐊᓂᓕ, ᐊᖏᖅᓯᒪᑦᑎᐊᕋᑦᑕ ᑕᒪᑐᒥᖓ ᐃᖅᑲᓇᐃᔭᕐᓂᕐᒥᒃ ᐊᒻᒪ 
ᑐᓴᐅᒪᑎᑦᑎᓂᐊᖅᐳᒍᑦ ᑕᒪᑐᒪ ᒥᒃᓵᓄᑦ ᐊᐅᓚᑦᑎᑦᑎᐊᖁᓪᓗᒋᑦ 
ᓂᕆᐅᒋᔭᐅᔪᓂᒃ.

ᐊᐅᓚᔾᔭᒃᑕᐅᔪᑦ ᐅᑯᐊ ᐸᕐᓇᐅᑎᑦ ᐊᑖᒍᑦ ᐅᑯᓂᖓ ᐱᖃᓯᐅᔾᔨᔪᓐᓇᖅᐳᑦ:

	• ᐋᖅᑭᒡᑕᐅᓗᓂ ᐊᒻᒪ ᑐᓴᖅᑎᑦᑎᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐋᖅᑭᒐᓱᒃᑕᖓ ᖃᓄᐃᓕᖓᖕᒪᖔᑦ 
ᑐᒃᓯᕋᐅᑎᓕᐅᖅᐳᑦ ᓱᒃᑲᐃᑦᑐᒥᒃ ᐋᖅᑭᒡᓱᐃᖁᓪᓗᒋᑦ 
ᐅᓄᕐᓂᕆᓂᐊᖅᑕᖏᓐᓂᒃ ᐃᓅᔾᔪᑎᒋᔭᐅᔭᕆᐊᓖᑦ ᐊᕐᕌᒍᓂ 
ᐊᒡᒋᖅᑐᓂ ᐊᑐᖅᑕᐅᓂᐊᖅᑐᓂᒃ ᐊᔾᔨᒌᖏᑦᑐᓄᑦ ᓂᕐᔪᑎᓄᑦ ᐊᒻᒪ 
ᐅᓄᕐᓂᕆᔭᖏᑦ ᐊᑐᕐᓗᒋᑦ

	• ᐊᐅᓚᑦᑎᓗᑎᒃ ᓂᕆᐅᒋᔭᐅᔪᓂᒃ ᐊᐅᓚᑦᓯᔨᐅᖃᑕᐅᔪᓂᑦ

	• ᑐᓴᕋᓱᐊᕐᓂᖃᕐᓗᑎᒃ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᑦ ᓯᕗᕐᖓᒍᑦ 
ᐃᓱᒪᓕᐅᓚᐅᖏᓐᓂᖏᓐᓂᑦ ᑐᓴᕋᓱᐊᕐᕕᖃᕐᓗᑎᒃ

Atuliqtitsiniq 
ᐊᑐᓕᖅᑎᑦᑎᓂᖅ

ᐃᖅᑲᒍᓱᖃᑎᒌᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᕐᓗᑎᒃ 
ᐊᑕᖏᕐᓗᑎᒃ ᐃᖅᑲᓇᐃᔭᖅᑎᐅᔪᑦ ᐱᓕᕆᓂᖏᑎᒍᑦ 
ᐃᑲᔪᖅᑐᐃᓂᖏᓐᓇᖁᓪᓗᒋᑦ ᐊᒻᒪ 
ᐃᑲᔪᖅᑐᖅᑕᐅᖏᓐᓇᖁᓪᓗᒋᑦ.

ᐱᓕᕆᖃᑎᒌᖕᓂᖓᑦ ᐃᖅᑲᓇᐃᔭᖅᑎᐅᔪᑦ ᐱᓪᓗᐊᑕᐅᕗᖅ. 
ᑕᐃᒪᓐᓇ ᐱᓕᕆᖃᑎᒌᒃᑎᓪᓗᒋᑦ ᐊᑕᖏᕐᓗᑎᒃ ᐱᓕᕆᒐᔭᕐᒪᑕ 
ᐊᑐᓂ ᐃᖅᑲᓇᐃᔭᖅᑕᐅᔪᑦ ᐊᓐᓂᕆᔭᐅᓗᑎᒃ ᐊᒻᒪ 
ᐃᓕᓴᕆᔭᐅᓗᑎᒃ. ᐱᐅᓯᒋᐊᕐᓂᐊᖅᐸᕗᑦ ᐊᓪᓚᕕᐅᑉ ᐃᓗᐊᓂ 
ᑐᓴᐅᒪᖃᑎᒌᖕᓂᖅ, ᑐᑭᒧᐊᒃᑎᑦᓯᓂᖅ ᐊᒻᒪ ᐃᑲᔪᖃᑎᒌᒍᑎᖃᕐᓗᑎᒃ 
ᐃᓘᓐᓇᖏᓐᓂᒃ ᐊᐅᓚᑕᖏᓐᓂᒃ ᑲᑎᒪᔨᐅᔪᑦ.

ᐊᐅᓚᔾᔭᒃᑕᐅᔪᑦ ᐅᑯᐊ ᐸᕐᓇᐅᑎᑦ ᐊᑖᒍᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᐳᑦ:

	• ᑲᑎᒪᖃᑦᑕᕐᓗᑎᒃ ᐃᖅᑲᓇᐃᔭᖅᑎᓕᒫᓐ

	• ᐊᑦᑕᕐᓇᖏᑦᑐᒥᒃ ᐃᖅᑲᓇᐃᔭᕐᕕᖃᕐᓗᑎᒃ ᐊᒻᒪ 
ᐱᓕᕆᔾᔪᑎᒃᓴᖃᑦᑎᐊᕐᓗᑎᒃ ᐃᖅᑲᓇᐃᔭᖅᑎᐅᔪᑦ

	• ᐋᖅᑭᒋᐊᕐᓗᒍ ᑐᑭᒧᐊᒃᑎᑦᓯᓂᐅᔪᖅ ᐊᒻᒪ 
ᑐᓴᐅᒪᖃᑎᒌᖕᓂᕆᔭᖓᑦ ᐃᖅᑲᓇᐃᔭᑎᓕᒫᓐ

	• ᓯᕗᒧᐊᒃᑎᑦᓯᓗᑎᒃ ᓱᓕᔪᓂᒃ ᐊᑐᕐᓂᕐᒥᒃ ᐊᓪᓚᕕᐅᑉ ᐃᓗᐊᓂ 
ᑐᓴᐅᒪᖃᑎᒌᖕᓂᕐᒧᑦ

	• ᐊᑐᐃᓐᓇᐅᑎᑦᓯᓗᓂ ᐃᖅᑲᓇᐃᔭᖅᑎᒧᑦ 
ᐃᓕᓐᓂᐊᕈᑎᒃᓴᐅᔪᒥᒃ (ᒪᓕᒡᓗᒍ ᑭᓱᓕᕆᔨᐅᓂᖓ ᐊᒻᒪ 
ᑲᒪᒋᕙᒃᑕᖏᑦ)

	• ᐊᑐᓕᖅᑎᑦᑎᓗᑎᒃ ᐊᓪᓚᕕᐅᑉ ᐃᓗᐊᓂ ᐸᕐᓇᐃᓂᕐᒥᒃ ᐊᒻᒪ 
ᐱᕕᒃᓴᐅᔪᒥᒃ ᐊᐅᓚᑦᑎᔾᔪᑎᒃᓴᒧᑦ ᓴᓇᕐᕈᑎᓂᒃ

	• ᑲᑎᒪᔾᔪᑎᖃᕐᓗᑎᒃ ᐊᒻᒪ ᑎᑎᕋᕐᓗᑎᒃ 
ᐱᕙᓪᓕᐊᓂᐅᓂᐊᖅᑐᓄᑦ ᐸᕐᓇᐃᓂᕐᒧᑦ

ᐸᕐᓇᐅᑎᓕᐅᖅᓯᒪᓗᑎᒃ ᐅᐸᓗᖓᐃᔭᐅᑎᖃᕐᓗᑎᒃ 
ᐊᒻᒪ ᐃᓱᒪᒐᔪᒡᓗᑎᒃ ᐃᖅᑲᓇᐃᔭᖅᑎᑖᖃᑦᑕᕐᓗᑎᒃ 
ᐊᒻᒪ ᐊᑕᐃᓐᓇᖅᑎᑦᓯᔾᔪᑎᖃᕐᓗᑎᒃ 
ᐃᖅᑲᓇᐃᔭᐃᓐᓇᕐᓂᐊᕐᒪᑕ.

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᐃᖅᑲᓇᐃᔭᖅᑐᓂᒃ 
ᐊᑕᐃᓐᓇᖅᑎᑦᑎᓂᖅ ᐱᔭᕐᓂᖏᑦᑑᓪᓗᓂ ᑲᔪᓯᔪᒃᑯᑦ 
ᐊᒃᓱᕈᕐᓇᖅᐳᖅ. ᐃᓱᒪᒐᔪᒡᓗᑕ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐱᖅᑯᓯᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ 
ᐊᑕᐃᓐᓇᖅᑎᑦᓯᔾᔪᑎᒃᓴᓄᑦ ᐸᕐᓇᐅᑎᓕᐅᕐᓂᐊᖅᐳᒍᑦ. 
ᑐᕌᒐᖃᕐᓂᐊᖅᐳᒍᑦ ᑭᓇᒃᑯᑐᐃᓐᓇᕐᓄᑦ ᐃᔨᒋᓗᑕ 
ᑎᒥᐅᓂᐊᖅᐳᒍᑦ. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐱᖁᔭᖅᑎᒍᑦ ᒪᓕᒋᐊᑐᖏᑦᑑᒐᓗᐊᑦ ᑎᑎᕋᖅᓯᒪᓂᖓᓂᒃ 
23-ᒥᒃ, ᑐᕌᒐᒃᓴᕆᓂᐊᖅᐸᕗᑦ ᑭᒡᒐᖅᑐᐃᔨᖃᑦᑎᐊᖁᓪᓗᑕ 
ᐃᖅᑲᓇᐃᔭᖅᑎᑦ ᐃᓗᐊᓂ.

ᐊᐅᓚᔾᔭᒃᑕᐅᔪᑦ ᐅᑯᐊ ᐸᕐᓇᐅᑎᑦ ᐊᑖᒍᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᐳᑦ:

	• ᓴᓇᓗᑎᒃ ᐃᓕᓐᓂᐊᖅᑎᑦᓯᔾᔪᑎᒃᓴᓄᑦ ᐱᓕᕆᔾᔪᑎᓂᒃ

	• ᐊᑐᓕᖅᑎᑦᑎᓗᑎᒃ ᐃᖅᑲᓇᐃᔭᖅᑎᓂᒃ ᐃᓕᓴᖅᓯᔾᔪᑎᓄᑦ 
ᐱᓕᕆᔾᔪᑎᓂᒃ

	• ᕿᒥᕐᕈᓗᑎᒃ ᐃᖅᑲᓇᐃᔭᖅᑎᒻᒪᕆᑦ 
ᐃᓕᓐᓂᐊᒃᑲᓐᓂᕈᑎᒃᓴᖏᓐᓄᑦ ᐱᕕᒃᓴᐅᔪᓂᒃ

	• ᕿᒥᕐᕈᐊᕐᓗᒋᑦ ᓄᑖᕈᕆᐊᕐᓗᒋᓪᓗ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᐅᓚᓂᖁᑎᒋᔭᐅᔪᖅ

	• ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ 
ᐃᑲᔪᖅᑕᐅᓗᑎᒃ ᐃᓚᐅᑦᑎᐊᓕᖁᓪᓗᒋᑦ ᐊᒻᒪ 
ᐱᕈᖅᐸᓪᓕᐊᖁᓪᓗᒋᑦ ᐱᓕᕆᐊᒃᓴᕆᔭᖏᑦ

	• ᐊᑐᐊᒐᓕᐅᕐᓗᑎᒃ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ.

Iqqagusungniq 
ᐃᖅᑲᒍᓱᖕᓂᖅ

ᖃᐅᔨᓴᐃᖁᓪᓗᒋᑦ ᐱᕙᓪᓕᐊᓂᕆᔭᖏᓐᓂᒃ ᐅᐸᓗᖓᐃᔭᐅᓯᐊᑦ ᐸᕐᓇᐅᑎᓕᐊᑦ 
ᐱᓕᕆᔭᐅᓂᖏᑕ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓂᐊᖅᑐᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᐅᔪᓂᒃ. ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐸᕐᓇᐅᑎ ᑐᓐᖓᕕᒋᔭᐅᓗᓂ ᐊᖅᑯᑎᒋᔭᐅᓂᐊᖅᐳᖅ, ᑐᑭᒧᐊᒍᑕᐅᓗᓂ 
ᖃᐅᑕᒫᓐ ᐱᓕᕆᐊᕆᕙᒃᑕᖏᑎᒍᑦ ᐊᒻᒪ ᑮᓇᐅᔭᖁᑎᒋᔭᐅᔪᑦ 
ᑐᓂᔭᐅᖃᑦᑕᕐᓗᑎᒃ ᐊᓯᔾᔨᖅᓯᖏᓪᓗᑎᒃ ᐸᕐᓇᐅᑎᓕᐊᕆᓯᒪᑦᑕ 
ᑐᕌᒐᒃᓴᖏᓐᓃᑦᑐᑦ ᐊᑐᕐᓗᒋᑦ. ᑭᓯᐊᓂᓕ, ᐱᕙᓪᓕᐊᓂᕆᔭᖏᓐᓂᒃ 
ᓇᐅᑦᑎᖅᓱᐊᖃᕐᓂᐅᔪᖅ ᐃᓚᒋᓪᓚᕆᖕᓂᐊᖅᑕᖓ ᓯᕗᒧᐊᑦᑎᐊᕐᓂᕆᔭᑦᑕ, 
ᐃᓕᓴᖅᓯᒋᕗᒍᑦ ᐱᒻᒪᕆᐅᓂᖓᓂᒃ ᐊᓯᔾᔨᑲᑕᒍᓐᓇᕐᓂᖅ. ᐊᐅᓚᑦᑎᓂᕆᔭᕗᑦ 
ᖃᓄᐃᓐᓂᕆᔭᖓ ᐊᒃᓱᐊᓗᒃ ᐆᒻᒪᕆᖕᒪᑦ ᐱᓕᕆᐊᒃᓴᖃᐅᖅᑐᑦ, 
ᒪᓕᒃᑐᒋᑦ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᑦ, ᑕᐃᒪᐃᒻᒪᑦ ᐱᓂᐊᕐᓂᕆᔭᕗᑦ 
ᐊᓯᔾᔨᖃᑦᑕᕆᐊᖃᕆᕗᖅ.

ᓯᕗᒧᐊᒃᐸᓪᓕᐊᓗᑕ, ᐊᐅᓚᔾᔭᐃᖃᑦᑕᕐᓂᐊᖅᐳᒍᑦ ᐸᕐᓇᐅᑎᑦᑎᓐᓂᒃ 
ᓴᓇᔭᐅᓯᒪᔪᓂᒃ ᐃᖅᑲᓇᐃᔭᖃᑎᒋᓪᓗᒋᑦ ᐊᒃᑐᖅᑕᐅᓯᒪᔪᑦ ᐊᖅᑯᓵᖃᑦᑕᖅᑎᓪᓗᑕ 
ᐊᒃᓱᕈᕐᓇᖅᑐᓂᒃ ᐊᒻᒪ ᓯᓚᖅᑲᑎᑦᑎᓐᓂᓐᖔᖅᑐᓂᒃ ᐊᔭᐅᖅᑐᐃᔪᓂᒃ 
ᐱᓕᕆᐊᑦᑎᓐᓄᑦ. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓱᓕ ᐊᖏᖅᓯᒪᑦᑎᐊᖅᐳᑦ 
ᐱᓕᕆᐊᖃᕐᓂᕐᒥᒃ ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐱᓕᕆᐊᒃᓴᕆᓂᐊᕐᓗᒋᑦ ᐊᒻᒪ 
ᑐᕌᒐᒃᓴᕆᔭᖏᓐᓂᒃ ᓇᓗᓇᖅᑕᐅᓯᒪᔪᓂᒃ ᐅᑯᑎᒎᓇᖅ ᐸᕐᓇᐅᑎᑎᒍᑦ.

ᐃᓱᐊ:
ᐊᑐᓕᖅᑎᑦᑎᓂᖅ 
ᐸᕐᓇᐅᑎᓂᒃ

